
ДЎСТЛИК

22 апрель куни 70 дан ошиқ 
ҳашарчи дарахт кўчатлари 
ўтқазиш, Ўзбекистоннинг 
турли чеккаларидан келган 
мактаб ўқувчилари чизган 
расмларни томоша қилиш ва 
бундан 40 йил аввал Қўшма 
Штатларда замонавий эко-
логия ҳаракатига асос со-
линган Ер кунини нишон-
лаш учун “Сиэтл Тинчлик 
боғи”га йиғилди.  

Ҳашарчилар қора арча, 
улкан секвойя, шумтол, 
шимол каталпаси, лола да-
рахти кўчатларини ўтқазишди, улар-
нинг барчаси Шимолий Америкада 
ўсадиган турлар бўлиб, Марказий 
Осиё минтақаси иқлимига яхши мос-
лашган. Бу дарахт кўчатлари биродар-
лашган шаҳарлар Тошкент ва Сиэтл Давоми кейинги бетда

Ҳашарчилар Ер кунини кўчат ўтқазиш билан 
нишонлади

АҚШ элчиси Ричард Норланд шу 
йилнинг 1 апрель куни Давлат ва 
жамият қурилиши академияси хо-
димлари ҳузурида сўзлаган нутқида 
ва суҳбатлар чоғида ташқи сиёсат 
ва дипломатияга оид кўпдан-кўп 
масалалар хусусида фикр юритди.  

Молия менежменти, ижтимоий-
иқтисодий жараёнлар ва менеж-
мент принциплари ихтисосликлар 
бўйича ўрта бўғин менежерлари 
ва ҳукуматнинг юксак лавозимли 
амалдорларини ўқитадиган акаде-
мия раҳбарияти Р.Норландни эл-
чилар билан давом этаётган суҳбатлар 
туркуми доирасида маъруза қилишга 
таклиф этган эди. 

Элчи Р.Норланд “Американинг ташқи 
сиёсати ва дипломатияси” деб аталган Давоми 10-бетда

Элчи Давлат ва жамият қурилиши академия-
сида ташқи сиёсат ҳақида фикр юритди

Атроф-муҳитни сақлаш бўйича минтақавий бўлим 
бошлиғи Брюс Худспет Ер Куни муносабати билан 
ташкил этилган расм чизиш танловида қатнашган 
Самарқанд вилояти Пайариқ туманидаги 47-мактаб 
ўқувчисига фахрий ёрлиқ ва совға топширмоқда. 
(АҚШ Элчихонаси олган сурат)

АҚШ элчиси Ричард Норланд (ўнгда) ўзининг 2010 
йил 1 апрель кунидаги маърузаси олдидан Давлат 
ва жамият қурилиш академияси проректори, доктор 
Сайфиддин Жўраев билан суҳбатлашяпти. (АҚШ 
Элчихонаси олган сурат)

ўртасидаги давом этаётган ҳамкорликнинг таркибий 
қисми сифатида яратилган боғни безатиш учун танлаб 
олинди, деди “Эко-Мактаб” ноҳукумат гуруҳи лойиҳа 
мувофиқлаштирувчиси Наталья Шивалдова. Гуруҳ ушбу 
тадбирни АҚШнинг Тошкентдаги элчихонаси кўмагида 
уюштирди.  

“Эко-мактаб”  ёшларни турли дарахтлар билан таништи-
риш ва уларга кўчат ўтқазиш атроф муҳит учун  фойдали 
эканини  ўргатиш учун боққа таклиф қилишни режалаш-
тиряпти, бу мактабдаги экология таълимининг бир қисми 
бўлади, деди Н.Шивалдова.

“Биз илк марта кўчат ўтқазиш лойиҳасини амалга ошир-
дик, лекин бу охиргиси бўлиб қолмайди”, деди у. 

Ер куни тадбирлари қаторидан Тошкент шаҳридаги ва 
Наманган, Самарқанд ва Бухоро вилоятлари мактаб 
ўқувчиларининг экология мавзусида чизган расмлари 
кўргазмаси ҳам ўрин олди.  230 га яқин  ўқувчи экология 
таълими дарсларида  иншолар ёзди ва расмлар чизди. Улар 
жониворларга ғамхўрлик қилаётган фермерлар, гул экаёт-
ган бир жуфт қўл, капалаклар билан қуршалган ўтлоқдаги 
чўпон қиз акс этган саҳнадан иборат  ёрқин ва гўзал расм-
лардир. Бир расмда ҳаётига хавф туғилган оққуйруқ акс эт-
ган бўлса, бошқа бир қорамтир бўёқларда чизилган расмда 
эса сувда сузувчи қушлар оиласининг завод чиқиндилари 
булғаган зовурда омон қолиш учун ҳаракат қилаётгани 
тасвирланган. 

Ўзбекистонда Ер куни ва экологияга бағишланган бошқа 

тадбирлар ҳар йили ўтказилади. Бундан мақсад одамлар-
нинг экологик муаммолардан бохабарлигини ошириши-
дир, деди Ўзбекистон Экология ҳаракатидан парламент 
аъзоси бўлган Сергей Самойлов. У пайшанба куни ташкил 
этилган Ер куни тадбирларида иштирок этди. 

“Энг муҳими, имкон борича кўпроқ жамоатчиликни ушбу 
ишга жалб этишдир, – деди С.Самойлов. – Биз ҳукумат 

сифатида сиёсат юритишимиз ва кун тартибини белгилаб 
беришимиз мумкин, лекин буни жамоатчилик тушунмаса 
ва қўллаб-қувватламаса, у ҳеч нарсага арзимайди”. 

Ер куни 1970 йилдан бери ҳар куни нишонланади. Ўша 
йили АҚШда 20 миллионга яқин киши соғлом ва барқарор 
атроф муҳитни ёқлаб намойишга чиққан эди. Ўша пайт-
даги экологик муаммолардан бохабарлик Федерал атроф 
муҳитни муҳофаза қилиш агентлиги ташкил этилишига, 
кейинчалик эса “Тоза ҳаво акти” (1970) ва “Тоза сув акти” 
(1972) сингари мутлақо янги қонунлар қабул қилинишига 
сабаб бўлди.

АҚШда ҳозиргача муҳим экологик ҳимояни таъминлаб 
келаётган ўша қонунчилик актларининг муваффақият 
қозонгандан сўнг  кўпчилик ўша илк Ер кунини замонавий 

экологик ҳаракатининг бошланиши деб ҳисоблайдиган 
бўлди.

АҚШ ҳукумати айни пайтда ис газларининг атмосфе-
рага чиқарилишини камайтириш, иқлим ўзгаришига 
бағишланган музокараларга қўшилиш, иқлим ўзгаришига 
мослашиш борасидаги саъй-ҳаракатларни молиялаш-
га кўмаклашиш йўли билан экология муаммоларини ҳал 
этишга интилмоқда, деди АҚШнинг Ўзбекистондаги 
элчиси ўринбосари Дуэйн Батчер. У, шунингдек, АҚШ 
Ўзбекистондаги кўплаб экология лойиҳаларини қўллаб-
қувватлаганини таъкидлади. 

“Сайёрамиз бугунги кунда Ер ресурсларини – ҳаво, сув, 
ўсимлик ёки ҳайвонот – сақлаб қолиш ва ҳимоялаш бора-
сида халқаро миқёсдаги садоқат ва мажбуриятга муҳтож, 
– деди у Ер куни маросимида. –  Эришган ютуқларимизни 
эътироф этиш учун бир оз вақт керак бўлса-да, сақланиб 
қолаётган хавфларни кўздан қочирмаслигимиз ҳамда бун-
дан қирқ йил олдин бошланган замонавий атроф муҳит 
муҳофазаси ҳаракати меросига таянишда давом этишимиз 
зарур”. 

Ҳашарчилар Ер кунини кўчат ўтқазиш билан нишонлади

Экология мавзуларини  акс эттирган расмлар Ер кунини нишонлаш 
маросимида намойиш этилди. Уларнинг муаллифлари Тошкент, На-
манган, Самароқанд ва Бухоро вилоятлари мактаблари ўқувчиларидир. 
(АҚШ Элчихонаси олган сурат)

Ер Куни муносабати билан ташкил этилган танловда фахрий ёрлиқ ва 
совғаларни қўлга киритган Самарқанд вилояти Пайариқ туманидаги 
5-мактаб ўқувчилари даврасида. (АҚШ Элчихонаси олган сурат)

АҚШ Тошкентдаги эл-
чихонасининг “Яшиллар 
лигаси” ташкил этилга-
нидан сўнг орадан бир 
йил ўтди. Ҳозирги кун-
да ҳар ойда икки тон-
надан ошиқ чиқинди 
қайта ишланмоқда, 
энергия сарфини ка-
майтириш йўлида бир 
қанча дастурлар амалга 
оширилди, элчихонага 
тегишли ер ландшафти 
сувдан фойдаланишни 
озайтириш мақсадида 
ўзгартирилди. 

Ҳар бир дастур элчихо-
нанинг тежаш мақсадини амалга ошириш ҳамда аҳоли ва 
ташкилотларни атроф-муҳитга таъсирини камайтириш 
йўлида нима ишлар қилиши мумкинлигидан бохабар 
қилишни назарда тутади.   Тежамкорлик ва қайта ишлаш 
янада тоза ва соғлом сайёрада яшашга қаратилган умум-
башарий саъй-ҳаракатларнинг муҳим бир бўлагидир.  

“Биз атроф-муҳит муҳофазасидан бохабарлик даражаси-
ни кўтаришга ҳаракат қиляпмиз, – деди “Яшиллар лига-
си” аъзоси Жереми Маурер. – Бу одамларнинг фикрини 
ўзгартириш ва уларнинг атроф-муҳит хусусидаги фикрлаш 
тарзи тўғри йўналиш олишига таъсир кўрсатишдир”. 

“Яшиллар лигаси” дастури 2009 йилнинг апрель 
ойидаги Тошкентдаги элчихонанинг атроф-муҳитга 
таъсирини камайтириш мақсадида ишга туширилган 
эди. Иш қоғоз ва картонни қайта ишлашдан бош-
ланди, кейинчалик эса дастур кенгайтирилиб, бунга 
идишлар ҳам қўшилди ҳамда шиша ва пластмасса 
буюмлар қайта ишлана бошлади. Элчихонанинг аме-
рикалик ва маҳаллий ходимлари қайта ишлаш учун 
уйидан қоғоз ва пластмасса буюмлар олиб келадиган 
бўлди. 

АҚШ Тошкентдаги элчихонасининг қайта ишлатиш 
ва тежамкорлик  ташаббуси  атроф муҳитни асраш 
билан боғлиқ фаолиятдан хабардорликни оширишга 
қаратилган.

Элчихона ҳар ойда 4000 фунт (1814 килограмм) қоғоз 
ва картонни қайта ишлайди.  “Яшиллар лигаси” шу 
чоққача қайта ишлаш дастурларидан  1500 доллар 
фойда қилди ва бу пулни элчихона америкалик ходимла-
рининг уйига электр қувватни тежовчи лампочкалар  ха-
рид қилишга сарфлади.  Бу лампочкаларга оддий лампоч-
каларга сарфланадиган электр қувватининг ¼ қисмигина 
кифоя қилади ва вақт ўтиши билан элчихонага анча пулни 
иқтисод қилиб беради, деди Ж.Маурер. 

Тошкентдаги “Яшиллар лигаси” ишга туширган бошқа 

дастурлар:
• Элчихона компьютер тармоғининг янги системаси 
150 дан ошиқ терминални кечалари ўчириб қўйиш билан 
шу пайтгача компьютерлар ишлатилмаган вақтда сарфлаб 
келинган электр қувватини тежаш имконини беради;
• Электр қувватини тортадиган принтерлар сонини 
камайтириш мақсадида тармоқ таркибий тузилмасини 
ўзгартириш. Айни пайтда битта принтердан кўпчилик 
фойдаланади, шу сабабли электр қувватига бўлган эҳтиёж 
камаяди, фойдаланишидан олдин қуриб қоладиган бўёқ 
тежалади; 
• Элчихона ерларининг маълум бир қисми янги 
ландшафтга эга бўлди ва у ердаги боғ ўрнига сувни тежаш 
имконини берадиган  шағал тўкилди ва қурғоқчиликка 
чидамли ўсимликлар экилди;
• Элчихона бензин билан ишлайдиган майса ўрувчи 
машинкаларни  имкони борича электр қувватини тежовчи 
машинкалар билан алмаштирмоқда.

Элчи Ричард Норланд 2009 йилнинг март ойида Тошкент-
даги элчихонанинг “Яшиллар лигаси”га аъзо элчихоналар 
қаторига қўшилишига розилик берди. Дунё бўйича 30 
дан ортиқ элчихона атроф муҳитга ўз таъсирини камай-
тириш йўлларини излаб топишга аҳд қилди. Бу уларнинг 
2015 йилга бориб электр қуввати сарфини 30 фоиз, сувдан 
фойдаланишни эса 16 фоиз камайтириш борасидаги саъй-
ҳаракатларининг бир қисмидир.  

АҚШ Давлат Департаменти айни чоқда бутун дунё-
даги 193 та  элчихона ва ваколатхонасида сув ва электр 
қувватидан фойдаланишни баҳолаб боряпти, қуёш энерги-

ясидан фойдаланиш имкониятлари ва бошқа лойиҳаларни 
ўрганиб чиқмоқда. Масалан, АҚШнинг Швейцариянинг 
Женева шаҳрида жойлашган элчихонаси электр таъмино-
тида  деворлари ва томига ўрнатилган қуёш панелларидан 
фойдаланади.

Элчихона чиқиндиларни ва энергия сарфини камайтирмоқда

АҚШ Тошкентдаги элчихонасининг 
қайта ишлатиш ва тежамкорлик  та-
шаббуси  атроф муҳитни асраш би-
лан боғлиқ фаолиятдан хабардорлик-
ни оширишга қаратилган

Ўтган йили АҚШ Тошкентдаги элчихонасининг “Яшиллар лигаси” бир 
қанча қайта ишлаш ва тежамкорлик дастурини амалга оширишга ки-
ришди. (АҚШ Элчихонаси олган сурат)

Вашингтон шаҳрида яқинда қаторасига ёққан мисли 
кўрилмаган қор глобал иқлим ўзгариши кузатувчилари – 
унга ишонувчилар ва қораловчилар – ўртасида инсоният-
нинг атроф-муҳитга таъсири хусусидаги баҳсни қизитиб 
юборди. Олимлар баҳс юритаётган бир пайтда Вашингтон-
да истиқомат қилувчи атроф-муҳит муҳофазаси масаласига 
бефарқ бўлмаган мусулмонлар ўз жамоаларидаги мусулмон 
ва мусулмон бўлмаганларга экология назорати билан боғлиқ  
намуна кўрсатмоқда. Маълум бўлишича, ислом дини билан 
Ерни асраб-авайлаш ўртасида чамбарчас боғлиқлик бор. 

Вашингтон шаҳридаги “Яшил мусулмонлар” гуруҳи 2007 
йилнинг октябрь ойида бир гуруҳ дўстлар атроф-муҳитга за-
рар қилмайдиган сабзавотлардан иборат ифторга йиғилганда 
ташкил топган эди. Ушбу гуруҳ кейинги ойларда 150 на-
фаргача кишини жалб этиб, экологияга зарар етказмайдиган 
зиёфатлар уюштирди. Бугунги кунда ўз блогига эга бўлган 
гуруҳ Вашингтондаги атроф-муҳит муҳофазаси масалала-
ри билан шуғулланувчи жамиятнинг фаол аъзосидир. Лекин 
“Яшил мусулмон” дегани нимани англатади? Вашингтон 
шаҳридаги “Яшил мусулмонлар” гуруҳи ташкилотчиси Райен 
Стромнинг айтишича, “Яшил мусулмон” ўзининг Ерга таъсир 
кўрсатаётганини билиш исломга ёт эмас, аксинча, унга хос ту-
шунча эканини яхши билади”. 

Р.Стром ташкилотга эркин аъзо бўлган шериклари Вашинг-
тондаги фикрдош бошқа гуруҳлар билан бирга атроф-муҳитни 
асраб-авайлаш ишига содиқ эканини айтди. Вашингтон шаҳри 
“Яшил мусулмонлар” “Вашингтон парклари ва одамлари” 
ташкилоти билан бирга  қаровсиз паркларни тартибга кел-
тириш бўйича ҳамкорлик қилди ва “Улкан Вашингтоннинг 
эътиқодлараро электр қуввати ва ёруғлиги” ташкилоти би-
лан бирга бир қанча атроф-муҳит муҳофазасига бағишланган 
дастурларда иштирок этди. Вашингтон шаҳридаги “Яшил 
мусулмонлар” гуруҳи жамоа фаолияти баробарида ушбу 
шаҳардаги масжидларда мусулмонларга исломнинг атроф-
муҳит муҳофазасига боғлиқ жиҳатлари хусусида бундан буён 
ҳам таълим беришни режалаштирмоқда.

“Биз масжидларда хутба ўқийдиган кишилар учун атроф-
муҳит муҳофазасига бағишганган амалий семинарлар 
ўтказиш ниятидамиз, – деди Р.Стром. –  Вашингтон шаҳри ва 
унинг атрофидаги масжидлардаги жамоа етакчиларини ислом 
нуқтаи назаридан атроф-муҳит  муҳофазаси назоратига жалб 
қилишга ҳаракат қиляпмиз”. 

“Яшил мусулмонлар” ислом экологик онги Қуръон ва 
ҳадисларга (Муҳаммад пайғамбарнинг айтган сўзлари, қилган 
ишлари, кўрсатмалари) асосланади, деб билади. Халифа ёки 
назорат, омонат ёки ишонч каби сўзлар Қуръоннинг атроф-
муҳит муҳофазасига қаратилган тушунчаларидир. Яшил 
мусулмонлар Қуръондан омонат дастлаб арши аъло, Ер ва 
тоғларга таклиф қилингани ҳақидаги оятни мисол келтиради. 
Лекин улар бундай юкни зиммасига олишдан бош тортди ва у 
инсонга берилди. Улар ушбу вазиятда инсоният Ернинг таянч 
нуқтасига айланади, деб билади. Агар инсоният хотиржам ва 
якдил бўлса, Ер мувозанатда туради. Лекин у – атроф-муҳитга 
зарар етказиб, ижтимоий адолатни қўлламай – мувозанат 
сақламаса, коррупция Ер юзига тарқалиб кетади. Атроф-
муҳитни муҳофаза қилиш ва асраб-авайлаш Америка мусул-
монлари учун янгилик эмас.

ХХ аср 60-йилларининг охирида ҳозир Жорж Вашингтон 
номидаги университетнинг ислом тадқиқотлари бўйича 
профессори Саййид Ҳусайн Наср “Киши ва табиат: замона-
вий кишининг маънавий инқирози” деган китоб ёзган эди. 
С.Ҳ.Наср новаторлик билан ёзилган ушбу китобида атроф-
муҳит инқирози нима оқибатларга олиб келиши мумкинли-
гини тадқиқ қилди ҳамда инсоният ва табиат ўртасидаги му-
возанатни  қайта тиклаш даъвати билан чиқди. 2007 йилнинг 
сентябрь ойида Америка мусулмонлари жамияти (АМЖ) ва-
кили Иброҳим Рамей глобал миқёсдаги экологик инқироздан 
бошқаларни хабардор қилиш учун минглаб одамларнинг 
“Фавқулодда вазиятдаги иқлимни сақлаш учун рўза тутиш” 
тадбирига қўшилди. У “Иброҳим Абдулмуид Рамей – Инсоф-
га даъват” деб номланган блогида мусулмонларни рамазон 
арафасидаги кунларда рўза тутишга даъват қилди. 

“Мен қўшимча рўза тутиш зарурлигига ишонаман, чунки 
мусулмон сифатида бизга бутун инсониятнинг фаровонлиги 
учун ибодат қилиш буюрилган, агар инсоният учун ибодат 
қилмоқчи бўлсак, рўза тутиш биз учун энг кучли ва сами-
мий ибодат бўлиши турган гап, – деб ёзди АМЖнинг Ин-
сон ҳуқуқлари ва фуқаролик ҳуқуқлари бўйича “Эркинлик” 
жамғармасининг Вашингтон шаҳридаги бўлими директори 
Рамей. – Ер инқирозга учрамоқда, десам гапимга ишонаверинг. 
Даҳшатли  инқироз. Ушбу инқироз табиатнинг сайёрамиздаги 
борки тирик мавжудотни асраб турган нозик мувозанатига 
хавф солмоқда”. Вашингтонда истиқомат қилувчи америкалик 
мусулмонлар Ерни ибодат ёки рўза тутиш йўли билан ҳимоя 
қиладими, атроф-муҳит муҳофазасидан огоҳ бўлиш ҳақида 
янги китоб ёзадими ёки маҳаллий паркларни обод қиладими, 
бундан қатъи назар, буларнинг барчаси ўзаро боғлиқдир. 

“Динимиз моҳиятан, Оллоҳ бизга улкан табиий бойликлар 
берди, деб таълим беради, биз уни муҳофаза қилишимиз ва 
қўллаб-қувватлашимиз керак”, деди Р.Стром.

Вашингтонлик мусулмонлар атроф-муҳит муҳофазаси муаммо-
ларидан  хабардорликни қўллаб-қувватламоқда

Вашингтон шаҳридаги “Яшил мусулмонлар” гуруҳи аъзолари шаҳардаги 
бир паркни ободонлаштирмоқда. (Вашингтон шаҳридаги “Яшил мусул-
монлар” гуруҳининг фото туҳфаси)



Афғонистоннинг Эрон, Хитой, Марказий Осиё ва Жанубий 
Осиё ўртасидаги йўллар марказида жойлашуви уни жуғрофий 
чорраҳалардаги мамлакатга айлантириб, долғали, аммо бой 
тарихга эга қилди. Гарчи Афғонистон тарихи асрларга бориб 
тақалса-да, унинг ранг-баранг ўтмишига оид солномаси бир 
неча юз йиллар кейин – 1870 йилдан бошланади. Нью-Йорк 
университетидаги (НЙУ) Афғонистон рақамли кутубхонаси 
ушбу чоп этилган тарихни сақлаб қолиш ва Интернет орқали 
барчага ўқиш имкониятини яратишга ҳаракат қилмоқда. Кутуб-
хона афғон ноширлигининг 1930 йилгача бўлган дастлабки ол-
тмиш йилига дахлдор китобларни излаб топиш ва қайта тиклаш 
устида иш олиб борди, айни пайтда ишни замонавий нашрлар 
устида давом эттирмоқда.

“Мақсад Афғонистоннинг қоғозга туширилган тарихини ду-
нёга имкон қадар пухта кўрсатиб беришдир”, – деди “НЙУ 
кутубхоналари”нинг коллекциялар ва тадқиқот хизматлари 
директори Майкл Столлер. 2003 йили ташкил топган кутуб-
хона архивида айни пайтда 380 тадан зиёд китоб, шунингдек, 
ҳужжат ва газета бор. Ўқувчилар кутубхонанинг Интернет маъ-
лумотлар базасидан материаллар матни ва  безакларини излаб 
топиб, танишиши мумкин. Лойиҳага “НЙУ кутубхоналари” 
ҳомийлик қилмоқда ва у АҚШнинг Гуманитар фанлар миллий 
жамғармасидан иккита грант, шунингдек, АҚШда жойлашган  
бир неча хайрия жамғармаларидан кўмак олди. Кутубхона НЙУ 
профессори Роберт МакКезни дунёнинг бирор йирик кутубхо-
наси Афғонистонда XIX асрнинг охири – ХХ асрнинг бошла-
рида чоп этилган асарларнинг аксариятига эга эмаслигини би-
либ қолгандан сўнг ташкил этилди. М.Столлернинг сўзларига 
қараганда, кутубхона глобал миқёсдаги аудиторияни эгаллади. 
“Қўшма Штатлар, Европа, Жанубий Осиё ва Афғонистон олим-
лари бизга билишимиз керак бўлган бошқа материаллар ҳам 
борлигини маълум қилди”, деди у.

Интернет улануви кутубхонадан тўла фойдаланиш имконини 
беради, айни пайтда Кобул шаҳридаги Афғонистон Миллий 
архивида ҳам материалларнинг DVD (Ди-Ви-Ди) нусхаси мав-
жуд. НЙУнинг Яқин Шарқ тадқиқотлари кутубхоначиси Питер 
Магиерски 2007 йили рақамли кутубхона мутахассиси ва яна 
бир китоб сақловчи билан бирга Миллий архив ходимларига 
замонавий китоб сақлаш ва ҳужжатларни DVDда сақлаш син-
гари рақамлаштириш усулларини ўргатиш учун Кобул шаҳрига 
сафар қилди. П.Магиерскининг айтишича, афғонистонлик хо-
димларни ўқитиш ўзини оқлади, чунки Кобулдаги лаборатория 
Афғонистондан ташқарида топиб бўлмайдиган кўҳна босма ва 
ҳужжатларни рақамли кутубхонасига киритди. 

БОЙ КОЛЛЕКЦИЯ – МУРАККАБ ЎТМИШ ДАЛОЛАТИ
Китобдорлар, баъзи миллий кутубхоналар қўшган ҳисса ва 
Афғонистон солномалари баробарида  Афғонистон рақамли 
кутубхонасининг ўзи ҳам анча-мунча материал йиғди. Дастлаб 
кутубхона ходимлари “1871 йилдан 1930 йилгача бизга маълум 
бўлган  нарсаларнинг кўп қисми”ни рақамлаштиришга эътибор 
қаратди, деди М.Столлер. Ушбу даврга Афғонистоннинг Би-
ринчи жаҳон уруши вақтидаги бетарафлиги ва 1919 йили Бри-
тания империяси мустамлакасидан озод бўлиши ҳам киради. 
Кутубхонадаги эътиборга молик нашрлар орасида бир қанча га-
зеталар бор. Ушбу танланмалар қаторига Афғонистоннинг 1873 

йили чоп этилган илк вақтли матбуот нашри “Шамс ун-наҳор” 
ҳам киради. 

Газеталар хроникасини ХХ асрнинг бошларига мансуб бир 
қанча ноёб китоблар тўлдиради. Файз Муҳаммад Котибнинг 
“Сирож ут-таворих”и “Афғонистон тарихига оид ўта муҳим 
асардир”, деди П.Магиерски; унинг 1913-1915 йилларда чоп 
этилган уч томи Афғонистонда 1747-1896 йилларда рўй берган 
воқеалар тафсилотидан иборат. “Раҳнамойи Қатағон ва Бадах-
шон” жуғрофий маълумотномаси эса қўлда бўялган саҳифалар 
ва буклама хариталар ёрдамида Қатағон ва Бадахшон вилоят-
ларини тавсифлаб беради. “НЙУ кутубхоналари”да, шунинг-
дек, Афғонистонга 1880-1901 
йилларда ҳукмдорлик қилган 
амир Абдурраҳмон Хон 1889 
йил 29 октябрь куни  чоп 
эттирган ушбу мамлакат ха-
ритасининг асл нусхаси ҳам 
бор. Хаританинг ўлчами 6 
футга – 6 фут (1,83 метрга 
1,83 метр), тез орада у ҳам 
рақамли кутубхонага қўшиб 
қўйилади. Амир харитани “ўз 
фуқароларига ибрат бўлиши 
учун” жамоат жойларига 
осиб қўйиш мақсадида ви-
лоят ҳокимларига тарқатган 
эди, деди П.Магиерски.
Абдурраҳмон Хон маъму-
рият ходимларини ўқитиш, 
қуролли кучларга йўл-йўриқ 
бериш, давлат ишлари ва 
подшоҳлик аҳамиятига эга 
бошқа масалаларни ҳал этиш мақсадида ҳужжатларни чоп этиш 
учун босмахона машинасидан жон-жон деб фойдаланар эди. 
Рақамли кутубхонага унинг бир неча иши жойлаштирилган. 
Абдурраҳмоннинг учинчи ўғли Амир Омонуллоҳ Хон отаси-
нинг изидан бориб, 1919-1929 йиллардаги ҳукмдорлик даврида 
қўл остидаги ерларга буйруқларини етказиш учун босмахона 
машинасига суяниб қолган эди. Омонуллоҳ Хон “низомнома” 
деб аталган юзлаб кичик фармонлар чиқарди, НЙУ уларнинг 
аксариятини рақамлаштирди. “Бизнинг низомномалар коллек-
циямиз дунёдаги энг тўлиқ коллекция бўлиши ҳам эҳтимолдан 
холи эмас”, деди Магиерски. 

Кутубхона 1870-1930 йилларда чоп этилган материалларни 
рақамли архивда хавфсиз қилиб сақлаб қўйгандан сўнг ҳозирги 
кунда 1931-1950 йиллардаги нашрларни тўплаш ва архивга ки-
ритиш билан  шуғулланмоқда. М.Столлернинг фикрига кўра, 
1950 йилдан сўнг дунё юзини кўрган асарларни бошқа кутуб-
хоналардан ҳам топиш мумкин, қолаверса, ўртада муаллифлик 
ҳуқуқи муаммоси мавжуд, чунки улардан фойдаланиш учун 
ҳуқуқни олишга тўғри келади. Ҳали ҳам, деди М.Столлер, 
“мақсадимиз муаллифлик ҳуқуқи талаб этилмайдиган матери-
аллар сонини кўпайтиришдир”.

Афғонистон рақамли кутубхонасини қуйидаги манзилдин то-
пиш мумкин: http://afghanistandl.nyu.edu/index.html.

Афғонистонда илк марта 1873 
йили чоп этилган “Шамс ун-
наҳор” газетасидан сурат. 
(Афғонистон рақамли кутубхона-
сининг фото туҳфаси)

АҚШ Афғонистоннинг ноёб ҳужжатларини Интернетга жойлаштиришга 
кўмаклашмоқда



АҚШнинг Ўзбекистондаги элчиси Ричард Норланд ва Жа-
нубий Кореядаги элчиси Кэтлин Стивенс яқинда хизмат 
кўрсатиш кескин ортаётганини ўз кўзи билан кўриш ва кел-
гусида инвестиция киритиш имкониятларини ўрганиш учун 
Навоий халқаро аэропорти ва унинг ҳудудида жойлашган эр-
кин иқтисодий зонага сафар қилди. Навоий шаҳри аэропорти 
“Кореан Эйр” ва бошқа юк ташувчи авиакомпанияларнинг 
энг замонавий технологияларга асосланган асосий юк ташиш  
марказига айлантирилмоқда, у ҳаво, темир ва автомобиль 
йўлларини бир-бирига боғлайдиган юк  тақсимлаш системаси  
сифатида очилади. Айни пайтда Ўзбекистон президентининг 
2008 йил декабрь ойидаги фармони билан ташкил этилган На-
воий эркин саноат-иқтисодий зонаси (ЭСИЗ) қоғоздаги ғоядан 
саноат зонаси фаолият кўрсатиши учун зарур пойдеворга ай-
лана бошлади. Иккала лойиҳа ҳам иқтисодий тараққиётни 
рағбатлантириш учун улкан салоҳиятга эга ҳамда тижорат 
алоқаларини кучайтириш ва Марказий Осиёни Жанубий Осиё, 
Европа ва Узоқ Шарқ билан боғловчи транспорт инфратузил-
масини кенгайтиришнинг муҳим таркибий бўлакларидир.

“АҚШ, Жанубий Корея ва Ўзбекистон  Марказий 
Осиё давлатларидаги, шу жумладан, Афғонистондаги  
иқтисодий тараққиёт ва минтақавий барқарорликни  
қўллаб-қувватлашдан бирдай манфаатдордир, – деди 
элчи Р.Норланд, нега Навоий шаҳридаги аэропорт 
ва ЭСИЗни бориб кўрмоқчисиз, деган саволга жавоб 
қайтарар экан. – Учала мамлакат ҳамкорлиги уларнинг  
иш самарадорлигини оширади ва янгича синергия – 
муваффақиятли  ишбирлигини   вужудга келтиради. 
Умид қиламизки,  улар бутун минтақага ҳам, тегишли 
томонларга ҳам бирдай фойдали бўлади”. 

Икки элчи 21 апрель куни аэропортни бориб кўрди, 
ўша ерда улар 2009 йилнинг январь ойидан бери аэро-
портдаги менежмент ишларини юритаётган “Кореан  
Эйр”  вакиллари билан учрашди. Элчилар у ерда янги 
қурилган учиш-қўниш йўли ва такомиллаштирилган 
назорат минорасини, шунингдек, май ойида очилиши 
кутилаётган янги юк самолётлари майдончаси, уларга ёнилғи 
қуйиш  воситалари ва юк терминалини кўздан кечирди. “Ко-
реан Эйр” ва “Ўзбекистон ҳаво йўллари” авиакомпаниялари 
берган ахборотга кўра, юк терминали бир кунда 10 тагача 
тўла юк ортилган “Боинг-747” самолётига хизмат кўрсатади. 
Терминалда юк автомашиналари ва поездларга юк ортадиган 
жой бор ва бу уни бутун бошли минтақага ташиладиган юклар 
учун транзит марказига айлантиради. 

“Мен қитъалараро ҳаводан юк ташиш маркази – Навоий 
шаҳридаги янги юк терминали бунчалик тез қад ростлаёт-
ганини кўриб, ҳайратга тушдим, гўё у мен бу ерга бир неча 
ой аввал келиб-кетганимдан кейин бир кечада пайдо бўлиб 
қолгандай”, деди Р.Норланд. Иншоотлар Навоий шаҳри аэ-
ропортини Осиё ва Европа бўйлаб юк ташиш марказига ай-
лантириш мақсадида лойиҳалаштирилган. 2009 йилдан бери 
аэропорт тармоғи кенгайиб, ундан Бангкок, Нью-Дели, Мум-
бай ва Франкфурт шаҳарларига рейслар қатнамоқда. Харитага 
қарасангиз, аэропортдан Дубай, Москва ва Ҳиндистоннинг 
йирик шаҳарларига тўрт, Европанинг йирик шаҳарларига эса 

олти соатлик йўл эканини кўрасиз. Навоий ҳаводан юк ташиш 
маркази зикр этилган тижорат ҳудудларига “Кореан Эйр”нинг 
Сеул яқинидаги Инчеон ҳалқаро аэропортидаги асосий юк та-
шиш марказига  нисбатан анча яқиндир. Икки элчи аэропор-
тни кўздан кечиргандан сўнг Ўзбекистон Республикаси Ташқи 
иқтисодий алоқалар, инвестиция ва савдо вазирлигининг На-
воий вилоятидаги идораси бошлиғи Наим Ниёзов билан бирга 
Навоий ЭСИЗга йўл олишди. Бу улкан лойиҳа солиқ имтиёз-
лари, божхонанинг қулай иш тартиби ва  хорижликлар учун 
енгил меҳнат талаблари билан чет эл инвестицияларини жалб 
этишга қаратилган. Элчи Р.Норланд 2009 йилнинг май ойида 
илк марта бу ерга сафар қилганида ЭСИЗ ҳудуди бўм-бўш жой 
бўлиб, ишчилар газ ва сув қувурларини энди ётқизиб бўлган 
эди. Ушбу сафар чоғида эса янги қурилган Ўзбекнефтегаз за-
води полиэтилен қувурлар ишлаб чиқара бошлаган, яна олти-
та завод қурилиши давом этаётган эди. Тахминан, йигирмата 
компания ЭСИЗда бизнес юритувчилар рўйхатига ёзилди.

АҚШда жойлашган “Женерал Моторс” корпорациясининг бир 
шўъба корхонаси ЭСИЗга инвестиция киритиш мажбуриятини 

олди. Р.Норланд, мен буни келгуси ойларда америкалик инве-
сторлар бу ерга  кўпроқ қизиқиш билдиришининг умидбахш 
аломати, деб биламан, деди. “Америкалик инвесторлар  ҳар до-
имгидек инвестиция киритиш муҳити ишлар юришиб кетиши-
га эш бўлишига ишонч ҳосил қилишни истайди ва, назаримда, 
уларнинг орадан анча вақт ўтгандан кейин бундай қарашини 
тушунса бўлади”, деди у. Элчи К.Стивенс ва элчи Р.Норланд 
АҚШнинг Жанубий Кореядаги элчиси Ўзбекистонда меҳмон 
бўлган пайтда, шунингдек, Навоий шаҳридан унча олис 
бўлмаган Сармишсойдаги тошга битилган қадимий суратлар-
ни бориб кўрди, Самарқанд ва Бухоро шаҳарларини зиёрат 
қилди ва Тошкент яқинидаги тоққа чиқиб келди. К.Стивенс 
хоним сафари давомида Ўзбекистондаги Корея бизнеси етак-
чилари, Корея элчихонаси ходимлари ва Ўзбекистон Ташқи 
ишлар вазирлиги амалдорлари билан учрашди.

АҚШнинг Кореядаги элчиси Кэтлин Стивенс (ўнгда) ва АҚШнинг 
Ўзбекистондаги элчиси Ричард Норланд (унинг чап томонида) Навоий 
шаҳрига сафари чоғида “Кореан Эйр” компанияси ва Навоий халқаро 
аэропорти вакиллари билан учрашув ўтказмоқда. (АҚШ Элчихонаси ол-
ган сурат)

АҚШ элчилари Навоий аэропорти ва эркин иқтисодий зонага 
сафар қилди

АҚШ элчиси Ричард Норланд ва унинг рафиқаси  Мэри 
Ҳартнетт Марказий Осиёнинг улкан саҳролари бўйлаб 
саёҳат қилиш имкониятидан фойдаланиб, яқинда кўҳна ва 
муқаддас шаҳар Нуротани зиёрат қилди. Жиззахдан Нуро-
тагача бўлган йўл, бир тарафдан, тоғ тизмаларининг тик 
қоялари, иккинчи тарафдан, чексиз даштдан иборат юзлаб 
километр мафтункор яланг текисликларни кесиб ўтади. 
Янгиқишлоқ шаҳарчасида бир ишбилармон ресторан эга-
си ён атрофдаги хўрандаларни жалб қилиш учун зарғалдоқ 
рангга бўялган эски машинани  ресторан ташқарисидаги 
баланд устун тепасига жойлаштириб қўйибди. 

Нурота Навоий вилоятидаги, тахминан, 25 минг аҳоли 
яшайдиган шаҳар бўлиб, у ерда Ҳисор-Олой тоғларининг 
ғарбдаги учи пасайиб, Қизилқум чўлига туташиб кетади. 
Шаҳарда милоддан олдинги IV асрда Александр Маке-

донский Самарқандни босиб олиш вақтида қурган қальа 
этагида жойлашган иккита кўҳна масжид кўзга ташланиб 
туради.  

Муқаддас мажмуада жозибали ҳолатнинг гувоҳи бўласиз: 
ер остидан сизиб чиқаётган сув минглаб балиқлар 
(мариқа) сузиб юрган кичик чашма ва катта ҳовузни сув 
билан таъминлайди. Сув ҳам, балиқлар ҳам муқаддас деб 
ҳисобланади, бинобарин, уларга ҳеч ким тегмайди, улар 
шаҳарнинг ушбу булоққа туташ ерусти сув тақсимоти тизи-
мининг исталган жойида сузиб юрганини кўриш мумкин.  

“Бу шунақа жой эканки, уни бир марта кўрган америкалик 
ҳеч қачон эсидан чиқармайди”, деди Р.Норланд. Нуротадан 
50 километр нарида улкан Айдаркўл бор. Кўлнинг тиниқ 
суви, бўм-бўш ва қумлоқ қирғоғи Американинг Жанубий 
Каролинадаги соҳилларини эслатади. У ХХ асрнинг 60-
йилларида Сирдарёнинг тошиши натижасида қарор топ-
ган ҳамда учиб ўтаётган паррандалар ва ёввойи ҳаёт учун 
муҳим экологик манзил бўлиб қолди. Элчи Р.Норланд 

Айдаркўл соҳилига яқин жойдаги ўтовлардан бирида бир 
кеча тунаб қолди ва атрофни пиёда кезиб чиқиш имкония-
тига эга бўлди.

“Дўнгалак қишлоғи яқинида жойлашган ўтовлардан би-
рида тунаш ушбу минтақанинг кўчманчи аҳолиси анъа-
налари моҳиятини англашга гўзал имконият берди”, деди 
Р.Норланд.

Элчи Р.Норланд 2008 йили Ўзбекистонга келганидан 
бери Ўзбекистоннинг барча 14 вилоятига сафар қилди. 
Унинг Ўзбекистондаги саёҳатлари Термиз яқинидаги ар-
хеологик қазишма ишлар олиб борилаётган ерлардан 
тортиб, Ўзбекистоннинг тоғли Шоҳимардон анклави ва 
Қорақалпоғистоннинг чўл ҳудудларигача бўлган жойларни 
қамраб олди.

Элчи Нурота ва Айдаркўлга саёҳати чоғида кўҳна қалъа ва 
муқаддас чашмаларни зиёрат қилди

АҚШ элчиси Ричард Норланд (ўнгда) Навоий вилоятидаги кўҳна шаҳар 
Нуротани зиёрат қилмоқда. (АҚШ Элчихонаси олган сурат)

Зарғалдоқ рангли машина хўрандаларни Янгиқишлоқдаги емакхонага 
жалб қилади. (АҚШ Элчихонаси олган сурат)

Минглаб балиқлар Нуротанинг муқаддас мажмуидаги “Чашма” ва 
ҳовузда сузиб юрибди. Сув билан балиқлар муқаддас ҳисобланади. 
(АҚШ Элчихонаси олган сурат)



Флорида АҚШнинг энг жанубида жойлашган штатдир. Унинг 
қирғоқлари Мексика кўрфази, Флорида бўғози ва Атланти-
ка океани билан ўралган.  Штатда “Дисней Уорлд”, Сарвзор 
боғлар, бойликларга тўла Палм-Бич курорти ва Окенофоки 
ботқоқлиги бор. Ажойиб иқлим ҳамда Кариб денгизи ва Ло-
тин Америкасининг яқинлиги сайёҳлар, минг-минглаб кекса 
ёшли кишилар ва иммигрантларни бу ерга жалб қилади.

Флориданинг асосий қисми ярим оролдан иборат, яъни 
чўзилиб кетган ер атрофи сув билан ўралган. Штат табиати-
нинг ўзига хослиги маржон ва оҳактошли ороллар занжири-
дан иборат Флорида-Кис, Эверглейдз ва Улкан сарвзор ботқоқ 
сингари муҳим  ботқоқликлардир. Штат иқлими йил давоми-
да иссиқ ва қуёшли бўлади. Айни ҳол унинг “қуёшли штат” 
деб номланишига ва 1970 йили ушбу номнинг расман қабул 
қилинишига сабаб бўлди.

АҲОЛИСИ

Штат аҳолисининг 85 фоизи Майами, Форт-Лодердейл, 
Тампа, Сент-Питерсберг, Клируотер ва Орландо сингари 
йирик шаҳарлар ёки уларнинг яқинида истиқомат қилади. 
Аҳолининг, тахминан, 7 фоизи тубжой америкаликлардир. 
Кубадан ва Ҳаитидан келган қочқинлар ва кўплаб пенсио-
нерлар Флориданинг тобора ўсиб бораётган аҳолисига келиб 
қўшилди. У 1950 йилдан бери олти марта кўпайди ва ҳозирги 
кунда аҳоли сони бўйича мамлакатда тўртинчи ўринда туради. 
Бундай ўсиш штатнинг табиий ресурсларига жиддий таъсир 
кўрсатди.

ТАРИХИ

Тубжой америкаликлар яриморолда минг йиллар давомида 
яшаб келган. Испанлар бу ерга XVI асрнинг бошларида ол-
тин ва эҳтимол, афсонавий ёшлик фавворасини излаб келган 
эди. Хуан Понс де Леон 1513 йили ушбу жойни Испанияники 
деб эълон қилди. Унга ўша Понс де Леон “Ла Флорида” (“гул-
лаётган замин”) деган ном берди. Кейинчалик тадқиқотчи 
Эрнандо де Сото яриморол бўйлаб сафар қилиб, 1541 йили 

европаликлар орасида биринчи бўлиб Мис-
сисипи дарёсига етиб борди. Испанлар билан французлар, 
кейинчалик эса инглизлар ўртасида кўплаб ихтилофлар рўй 
берди. Кўрфазлик тубжойли америкаликлар инглизлар тара-
фини олди. Кейинчалик улар Флоридада ўтроқ яшаб қолиб, 
семиноллар номини олди. 1763 йили Испания Флоридани Ку-
бага алмаштириб, инглизларга берди. 1783 йили у Баҳам орол-
ларига алмаштирилиб, яна испанларга қайтарилди ва ниҳоят 
1821 йили Қўшма Штатлар ихтиёрига ўтди. Шундан сўнг 1835 
йилдан 1842 йилгача семиноллар билан уруш бўлди.

1845 йилнинг 3 март куни Флорида Иттифоқнинг 27-штати 
бўлди. У Конфедерацияга 1861 йили қўшилди, аммо фуқаролар 
урушидаги (1861-65) ҳарбий амалиётларнинг аксарият 
вақтида ундан чиқиб кетди. Флорида 1868 йили Иттифоққа 
қайта қўшилди. XIX асрнинг 80-йилларида темирйўл Флори-
данинг ривожланишига ёрдам берди ва у қишлоқ хўжалиги 
маҳсулотлари, хусусан, цитрус мевалари етиштириладиган 
улкан марказга айланди. ХХ асрнинг 20-йилларига келиб, 
Флорида аҳолиси миллион кишидан ошди. Меҳмонхоналар 
қурилди ва кўплаб янги шаҳарларга асос солинди. АҚШнинг 
илк сунъий йўлдоши 1958 йили Канаверал бурнидаги ракета 
базасидан учирилди. Шундан бери ўша ердаги Жон Ф.Кеннеди 
номидаги космос маркази ракеталар учириш маркази бўлиб 
қолди.

Флорида – қуёшли штат

Сайёҳ Флориданинг Ки-Бискейн шаҳридаги пляжда қуёшли кунда дам 
оляпти.  (© AP Images)

“Дисней” тарқатган ушбу суратда Микки ва Минни Мауслар Флори-
да штатига қарашли Буэна-Виста кўлининг “Сеҳрли мамлакат”идаги 
Арвоҳлар саройи олдида энг янги Ҳалоуин (барча авлиёлар куни арафа-
си) байрам кийимини кўз-кўз қилишяпти. (© AP Images)



ИҚТИСОДИЁТИ

Қишлоқ хўжалиги кўп йиллар давомида Флориданинг бош 
фаолият тури бўлиб келди, лекин бугунги кунда ишлаб 
чиқарилаёган маҳсулотларнинг 2 фоиздан ҳам камроғини таш-
кил этади. Айни чоқда Флорида АҚШнинг апельсин сингари 
цитрус меваларини энг кўп ишлаб чиқарадиган штатлигича 
қолмоқда. Иқлим, пляжлар ва “Уолт Дисней дунёси” сингари 
эътиборни жалб қилувчи жойлар сайёҳликнинг оммавий тарз-
да ривожланишига олиб келди. Ишлаб чиқарилаётган муҳим 
товарлар сирасига электрон ва электр моллари, озиқ-овқат, 
жумладан цитрус маҳсулотлари киради. 

САЙЁҲЛАРНИ КЎП ЖАЛБ ЭТУВЧИ ЖОЙЛАРИ

Кеннеди номидаги коинот маркази

НАСАнинг Жон Ф.Кеннеди номидаги коинот маркази Флори-
данинг шарқий қирғоғидаги Бревард округида жойлашган. У 
НАСАнинг ўнта марказидан биридир ва Америка космодроми-
дир. Ҳар йили дунёнинг турли мамлакатларидан миллионлаб 
зиёратчилар инсоният буюк муваффақиятларга эришаётган 
ушбу технология ва кашфиёт марказига саёҳат қилади. Сиз 
Кеннеди номидаги космик марказининг зиёратчилар мажмуа-
сида НАСАнинг учириш ва қўндириш иншоотларини бориб 
кўришдай имкониятга эга бўласиз. Интерактив тренажёрлар-
да машқ қиласиз, жонли томоша кўрасиз, оғизни ланг очириб 
қўядиган баҳайбат ракеталарга дуч келасиз ва НАСА астро-
навтлар жамоасининг ҳақиқий аъзолари билан кўришишингиз 
мумкин.

“Уолт Дисней дунёси”

8 минг гектарга жойлашган “Уолт Дисней дунёси” Ер юзи-
даги энг бахтиёр жой бўлибгина қолмай, дунёдаги энг катта 
аттракционли курорт ҳамдир. Унинг тўртта парки, иккита ак-
вапарки, олтита гольф майдончаси, кўплаб меҳмонхоналари, 
сон-саноқсиз ресторанлари ва ҳатто жуда улкан Дисней 
кўнгилочар тумани ҳам бор. Диснейнинг баҳайбат персо-
нажлари, “Сеҳрли мамлакат”, “Эпкот маркази”, “Ҳайвонлар 
мамлакати” ва бошқа кўплаб аттракционлари  йил давомида 
сайёҳлар келиб, томоша қилишига мўлжалланган. Ўрни кел-
ганда шуни қайд этиш лозимки, Тампа шаҳридаги Флорида 
аквариуми энг ажойиб аквариумлардан биридир. Ушбу улкан 

иншоот 18 минг 580 квадрат метрлик кўргазма бўлиб,  унда 
дунёнинг турли мамлакатлари, хусусан, Флориданинг ўзидан 
олиб келинган 20 мингга яқин сув ўсимлиги ва  жонивор бор. 
Аквариум 1995 йили очилди ва ўтган йили уни 675 минг зиё-
ратчи келиб кўрди. 

Манбалар:  http://www.census.gov
  http://www.flheritage.com
  http://www.50states.com
  “Нью-Йорк таймс”нинг 2009 йил альманахи
  “Гролиер” талабалар энциклопедияси, 6-том
  “Американа” энциклопедияси, 11-том

 15-сон Июнь 2010 йДЎСТЛИК

9

ҚИСҚА МАЪЛУМОТЛАР

Қисқартмаси: FL

Пойтахти: Таллаҳасси 

Губернатори: Чарли Крист

Штат бўлган санаси: 1845 йил 3 (24) март

Аҳолиси: 18,537,969 (2009 йилги ҳисоб-китобларга 
кўра 4-ўринда)

Майдони: 151,670 квадрат километр, 22-ўринда

Штат номининг келиб чиқиши: Понс де Леон 1512 
йили “ла Флорида” деб атаган, испанча “гуллаган”, “гул 
билан қопланган” ёки “гул билан тўлиб-тошган” маъно-
ларини англатади.

Йирик шаҳарлари: Жэксонвилл, Майами, Тампа, 
Сент-Питерсберг, Ҳайалиа, Орландо, Форт-Лодердейл, 
Таллаҳасси

Иқтисодиёти: 
Қишлоқ хўжалиги: цитрус мевалар, сабзавот, уруғдан 
ўстириладиган ўсимликлар, қорамоллар, шакарқамиш, 
сут маҳсулотлари

Саноати: сайёҳлик, электр жиҳозлари, озиқ-овқат са-
ноати, матбаа ва ноширлик, транспорт воситалари, ма-
шиналар

U.S. Map, courtesy of U.S. Census Bureau.

“Дисковери” космик кемаси 2010 йил 19 март, жума куни Флорида шта-
тидаги Кеннеди номли космик марказнинг учириш иншоотида турибди.  
(© AP Images)

маърузасида АҚШ ташқи сиёсатида, бир тарафдан, изо-
ляционизм, иккинчи тарафдан эса, интервенционизм 
ўртасидаги тарихий мувозанат хусусида сўзлаб берди. Ушбу 
йўналишларнинг ҳар бири Америка тарихининг ўзига хос 
жиҳатларидан келиб чиқади, деди у, лекин глобаллашув ку-
чайиб бораётган бугунги дунёда ушбу дихотомия – қисмнинг 
бир-бирига зид бўлакларига ёпишиб олиш унчалик тўғри 
бўлмайди.

“Ҳеч бир мамлакат ташқи дунёдан узилиб қолган ҳолда  
яшай олмайди. Ҳеч бир мамлакат халқаро ҳамжамиятнинг 
хоҳишларига бутунлай қарши бориб, ўзи истаган ишни амал-
га ошира олмайди, − деди у.  – АҚШ ташқи сиёсатининг бир-
бирини инкор қилувчи икки нуқта ўртасидаги қаттиқ тебра-
ниши аста-секин  камайиб бормоқда”. 

Бир-бири билан боғлиқ иқтисодиётлар, терроризмга қарши 
кураш ва иқлим ўзгаришига эътибор қаратиш сингари гло-
бал муаммолар давлатларни умумий ечим топиш йўлида 
ҳамкорлик қилишга ундамоқда, деди у. 

Тингловчилар икки мамлакат ўртасидаги иқтисодий му-
носабатларга АҚШнинг нуқтаи назари, Ўзбекистондаги 
фуқаролик жамияти роли ва Афғонистоннинг келажаги хусу-
сида турли-туман қизиқарли ва сермазмун саволлар берди.

Р.Норланд Ўзбекистоннинг Афғонистонни 
барқарорлаштириш ва қайта қуришдаги, шу жумладан, 
транспорт инфратузилмаси яратиш ва  коммуникация 
тармоқларини қарор топтириш борасидаги муҳим роли 
ҳақида гапирди. У материаллар таъминоти бўйича Ши-
молий коммуникация системаси (ШКС) Ўзбекистон учун 
иқтисодий имкониятлар яратишини, чунончи, Афғонистон 
орқали юк ташиш Марказий Осиё иқтисодиётини Покистон 
ва Ҳиндистон бозорларига олиб чиқиши билан улкан фойда 
келтиришини қайд этди.  

“ШКСнинг улкан иқтисодий потенциали бор, − деди 
Р.Норланд. – Аста-секин ривожланаётган ушбу тармоқ 
мамлакатингиз келажаги учун ўта муҳим аҳамиятга эга деб 
ҳисоблайман”. 

Элчи Р.Норланд, шунингдек, Ўзбекистон-АҚШ муносабат-
ларида “Йиллик икки томонлама консультациялар” доира-
сида эришилган юксалиш давом этаётгани хусусида ҳам сўз 
юритди. Икки мамлакат савдо-сотиқ ва инвестиция, ҳарбий-
техник ҳамкорлик, академик алмашув каби соҳаларда фойда-
ли музокаралар олиб бормоқда, деди у. 

Давлат ва жамият қурилиши академияси ушбу ҳамкорликнинг 
бир бўлаги сифатида Америка тадқиқот марказлари билан 
қисқа муддатли академик алмашув имкониятларини қидириб 
кўришга қизиқиш билдирди.
 
Ўзбекистон Республикаси президенти ҳузуридаги академия 
1995 йили маҳаллий ҳокимиятлар, вазирликлар ва бошқа 
давлат идоралари амалдорларининг профессионал  малака-
сини ошириш мақсадида ташкил этилган эди. Академия 5 
кунлик семинарлардан тортиб 12 ойлик курсларгача бўлган 
машғулотлар чоғида Ўзбекистон ҳукуматидаги етакчи лаво-
зимларда ишлаяжак дипломли мутахассислар тайёрлаб бера-
ди.

ЭЛчИ Р.НОРЛАНДНИНГ ДАВЛАТ ВА жАМИяТ 
ҚУРИЛИШИ АкАДЕМИяСИДА СўзЛАГАН 
НУТҚИ

Американинг ташқи сиёсати ва дипломатияси

2010 йил 1-апрель

Муҳтарам зотлардан иборат гуруҳ олдида маъруза қилиш 
мен учун шарафдир. Мендан Қўшма Штатларнинг ташқи 
сиёсати ва дипломатияси хусусида сўзлаб беришимни ил-
тимос қилишди. Баъзи кишилар ташқи сиёсат билан ди-
пломатияни бир нарса деб ўйлаб, иккаласини қориштириб 
юборади. Мен сизларни шу иккисини бир-биридан аж-
ратганингиз билан табриклайман. Ташқи сиёсат бирор 
мамлакатнинг бошқа мамлакатлар билан алоқалар орқали 
эришмоқчи бўлган нарсасидир; дипломатия эса ўша мам-
лакатнинг бунга қандай эришиш санъатидир.

Америка ташқи сиёсати тарихан, бир тарафдан, тор изо-
ляционизм, иккинчи тарафдан эса деярли қутқарувчилик 
интервенционизмидай бир-биридан йироқ нуқталар 
ўртасида тебраниб келди. Айни шу нарса бундан икки юз 
йилдан ошиқ вақт мобайнида бизнинг мамлакатимиз бино 
бўлишига туртки берган нарсаларни ўзида акс эттиради. 
Маълумингизким, Америка иммигрантлар мамлакатидир, 
тубжой америкаликлардан бўлак барча америкаликлар им-
мигрантларнинг авлодларидир. Ўша иммигрантлар Кўҳна 
Дунёдаги диний таъқиблар, қашшоқлик ёки урушдан 
қочиб бориб қолган.  Улар Янги Дунёда имкониятларни ўз 
кўзи билан кўрди ҳамда тараққиёт ва хавфсизликка эри-
шишнинг энг яхши йўли Кўҳна Дунёни тарк этиш ва хаво-
тирларни имкон қадар узоқроқда қолдириб кетиш эканига 
ишондилар. Бу ташқи сиёсатга изоляционистик ёндашув-
га олиб келди. АҚШ ҳудудини бирлаштириш ёки савдо-
сотиқни кенгайтириш бўйича зарур бўлган шартномалар 
тузишни ҳисобга олмаганда, биз Европанинг мустамлакачи 
давлатлари ёки Узоқ Шарқ мамлакатлари билан иложи бо-
рича камроқ алоқа ўрнатишга ҳаракат қилдик. Америка Би-
ринчи ва Иккинчи жаҳон урушларига киришга шошилма-
ди, чунки Кўҳна Дунёнинг ишларига ўралашиб қолмаслик 
истаги устувор эди. 

Шундай қилиб, изоляционизм ташқи сиёсатимизнинг бир 
тамойилидир. Лекин бошқа бир тамойил бўлган интер-
венционизм ҳам бор. Унда аксарият америкаликларнинг 
кўзқарашини акс эттирувчи, миллатимизни шакллантир-
ган, “Мустақиллик декларацияси”да белгилаб қўйилган 
ва универсал деб ҳисобланувчи идеаллар: “ҳаёт, эркинлик 
ва бахтга интилиш” тажассум топган. Кўпчилик, ялқовлик 
билан бойлик ва эришилган равнақимиздан лаззатла-
ниш маънавий нуқтаи назардан номақбул, омадимизни 
бошқалар билан баҳам кўриш бурчимиз, дунёда яшай-
диган бошқа кишилар ҳам  эркинлик ва демократиядан 
баҳраманд бўлиши керак,  деб ҳисоблайди. Дунёнинг ак-
сарият мамлакатлари уни “Инсон ҳуқуқлари умумжаҳон 
декларацияси”да белгилаб қўйилган ҳолича қабул қилади. 
Лекин биз АҚШ бутун тарихи давомида озодлик номидан 
иш кўриб, баъзи ҳолларда бошқа давлатларнинг ички ишла-
рига агрессив тарзда аралашганини ва натижа ҳар доим ҳам 

ижобий бўлмаганини кўрамиз. Айни чоқда Вьетнам ушбу 
ҳодисанинг энг эхши намунаси сифатида тан олинса ажаб 
эмас. Совуқ уруш йилларида Америка интервенционизми 
кучли эди. Лекин биз мамлакатимиз ва иттифоқчиларимизни 
дунёни бўйсундирмоқчи бўлган совет коммунизмидан 
ҳимоя қилиш зарур деб ҳисоблаганимиз учун ҳам шундай 
бўлган эди. Ташқи сиёсатнинг америкалик буюк дипломат 
Жорж Кеннан истеъмолга киритган “тийиб туриш” доктри-
наси зарур бўлган ҳолларда ушбу тажовузга қарши туриш-
ни мақсад қилиб олган эди. Шу билан бирга тийиб туриш 
сиёсатига амал қиларак, биз Ғарб ҳаёти ҳақидаги ошкора-
лик ва очиқ мулоқот пировардида бизни ажратиб турган 
тўсиқларга барҳам беришига умид қилар эдик. Берлин де-
вори қулаганда айнан шундай бўлди ҳам. Кўплаб америка-
ликлар, совуқ урушдан сўнг биз изоляционизмга қайтамиз, 
мамлакатимиздаги мактаблар, инфратузилма ва шу каби иж-
тимоий муаммоларга эътибор қаратамиз, деб ўйлаган эди. 
Аммо Болқон ярим ороли, Шарқий Тимор, Руанда, Сомали 
ва бошқа жойлардаги можаролар авж олиб кетгач, дунё ва 
Қўшма Штатлар аҳли ушбу муаммоларга бефарқ қараб тура 
олмаслигини  англади. Тинчлик ўрнатиш операцияларига 
одатда БМТнинг мандати билан ваколат берилар, Қўшма 
Штатлар эса ушбу можароларни ҳал этишга уриниб, улар-
га буткул ўралашиб қолар эди. Четдан камроқ аралашувни 
истаганлар билан, биз маънавий ва сиёсий сабабларга кўра 
бостириб киришимиз керак, деб ҳисобловчилар ўртасидаги 
мунозаралар қизигандан қизиб борар эди. БМТнинг ушбу 
вазиятларни изга солувчи муассасаларини барпо этиш бо-
расидаги саъй-ҳаракатлар авж олиб кетди, лекин улар ҳеч 
қачон муаммони ҳал этар даражада тезкор эмас эди.   

2001 йилнинг 11 сентябрида рўй берган воқеалар ушбу 
мунозарага даҳшатли хотима ясади. Изоляционизм ҳисси 
вақтинча бўлса ҳам барҳам топди. Америкаликлар “Ал-
Қоида” ҳужумларини қўллаб турган Толибон режимини 
йўқотиш учун Афғонистонга ҳарбий куч жойлаштириш 
кераклиги хусусида якдиллик кўрсатди. Айни муносабат 
Ироққа ҳам кўчди. Лекин орадан тўққиз йил ўтиб, фақат 
ҳарбий куч билан минтақада терроризмга барҳам бериб 
бўлмаслигини ёки барқарорлик олиб келиш мумкин эмас-
лигини тушуниб ета бошладик. Баъзи президент Б.Обама 
тарафдорларининг қўшинларимизни уйга қайтариш ва 
соғлиқни сақлаш сингари ички муаммоларни ҳал этиш-
га қайтадан эътибор қаратиш ҳақидаги даъватлари ҳам 
янграмоқда. Америка интервенционизми юқори нуқтасига 
етди. Тўғрисини айтганда, айни чоқда АҚШ барча 
қўшинларини яқин орада Афғонистондан олиб чиқиб кетиш 
ниятида эмас, аммо баъзиларини 2011 йилнинг июль ойидан 
олиб чиқиб кетила бошлаши кутилмоқда. Қўшинларимизни 
қанчалик тез олиб чиқиб кетиш у ердаги шароит билан бе-
восита боғлиқ. Баъзи қўшинлар афғон хавфсизлик кучла-
рини ўқитиш ва тавсиялар бериб туриш учун қолади. Биз 
90-йиллардаги Афғонистонни ўз ҳолига ташлаб қўйишдай 
хатони яна такрорлашни истамаймиз, чунки яна қайтиб 
келмоқчи эмасмиз. Биз бу ишда ёлғиз эмаслигимиздан хур-
сандмиз – Ўзбекистонга ўхшаш ҳамкорларимизнинг кўмаги 
муҳим аҳамиятга эга. 

Ижозатингиз билан  энди мавзуни Америка дипломатия-
сига бурай. Мен “дипломатия” деганда ташқи сиёсатимиз-

ни амалга ошириш воситаларини назарда тутяпман, улар 
турли-туман тадбирларни ўз ичига олади. Худди Ўзбекистон 
сингари биз ҳам мамлакатлар ўртасидаги алоқаларни йўлга 
солажак асосий келишувлар хусусида  кўптомонлама ва 
икки томонлама музокара олиб борамиз. Масалан, ком-
панияларимизга бошқа компаниялар билан халқаро бо-
зорда тенг рақобат қилиш имконини бериш учун кели-
шувларга эришиш йўлини излаймиз, чунки эркин ва очиқ 
иқтисодий рақобат ўсишнинг ҳаракатлантирувчи кучи деб 
ҳисоблаймиз. Биз Американинг манфаатлари хавф ости-
да бўлган Яқин Шарқ, Тоғли Қорабоғ ва бошқа жойларда 
муаммоларни музокара йўли билан ҳал этиш йўлларини 
қидирамиз. Биз мамлакатлар дуч келаётган муаммолари-
ни ҳал этишда яккаланиб қолмаслиги учун БМТ ва бошқа 
халқаро ташкилотларни кучайтиришга интиламиз. 

Америка дипломатияси президент ва ҳокимиятнинг ижроия 
тармоғининггина иши эмас. Бизнинг системамизда Кон-
гресс муҳим роль ўйнайди. У бюджетни назорат қилади,  
дипломатларимизнинг мавжуд сонини, шунингдек, ёрдам 
дастурлари, ҳарбий анжомларни етказиб бериш ва шу каби 
махсус дастурларга ажратиладиган пул миқдорини ҳам на-
зорат қилиши мумкин. Кўпинча этник лоббилар  ва “ақл 
марказлари” Конгресснинг махсус масалалар бўйича фао-
лиятига таъсир кўрсатиши мумкин.  АҚШ Сенати прези-
дент номзод қилиб кўрсатган АҚШ элчиларини маъқуллаш 
ёки маъқулламаслик ҳуқуқига эга. Дарвоқе, Америка ди-
пломатияси профессионал дипломат бўлмаган, лекин пар-
тия сиёсати туфайли президентга алоқаси бўлган элчилар 
сонининг кўплиги билан ҳам ниҳоятда ўзига хосдир. Лекин 
ҳар бир мамлакат дипломатиясининг ўзагини унинг дипло-
матлари ташкил этади. Ҳатто электрон почта, Интернет ва 
телевидение асрида ҳам турли мамлакатларнинг вакиллари 
ўртасидаги шахслараро муносабатлар муҳим ўрин тутади. 
Мен Марказий Осиёда бунинг тўғри эканига қайта-қайта 
амин бўлдим. Дипломатия чой ичиш демакдир. У – визалар  
дегани. У – талаба ва ўқитувчилар алмашуви дегани. Лекин 
дипломатлар ҳам – тарихнинг бир бўлаги. Тажрибали ва за-
кий дипломатлар бошқа мамлакатлар билан алоқаларни қай 
тарзда йўлга қўйиш борасида мамлакат раҳбариятига шах-
сан маслаҳат бериши лозим. 

Дипломатлик энг сўнгги “универсал” касблардан биридир. 
Америка дипломатлари нафақат сиёсат ва иқтисодиёт ола-
мидаги ҳамкасблари билан, қолаверса, ҳарбийлар, олимлар, 
техниклар, ҳатто дин арбоблари ва спортчилар билан ҳам ки-
ришимли бўлиши лозим. Уларнинг эътибори мамлакатимиз 
ташқи сиёсатини халқимизнинг қанақа эканини кўрсатиб 
беришга қаратилиши керак, чунки бу ҳамкасбларни АҚШ 
ташқи сиёсатини амалга оширишга ишонтириш демакдир. 
Шунинг баробарида уларнинг эътибори  бошқа мамлакат-
лар аҳолисини, хусусан, ушбу кунларда мусулмон дунё-
сини нима ҳаракатга келтираётганини тушунишга ҳаракат 
қилишга қаратилган.  

Мен Америка ташқи сиёсати ва дипломатияси ҳақида ўта 
умумий қилиб гапирдим. Энди Ўзбекистонга ёки Амери-
канинг дунёдаги сиёсатининг бошқа жиҳатларига тегишли 
саволларингизга жавоб бермоқчиман.

АҚШнинг Марказий Осиё бўйича йирик олимларидан бири 
10 кун Ўзбекистонда бўлиб, университет профессорлари, 
давлат хизматчилари  ва талабалар учун Ўзбекистон-АҚШ 
муносабатларининг бугунги аҳволи ва келажагига назар со-
лишга бағишланган семинарлар ўтказди. 

Доктор Рожер Кангас Вашингтон шаҳридаги Миллий му-
дофаа университетининг Яқин Шарқ-Жанубий Осиё стра-
тегик тадқиқотлари маркази профессори ва Жоржтаун 
университетининг Россия ва Евроосиё тадқиқотлари марка-
зининг  муваққат профессоридир. У Марказий Осиё сиёсати 
ва маданиятига бағишланган китоблар ва ўнлаб мақолалар 
ёзган, уларнинг мавзулари миллий хавфсизликдан тортиб 
Ўзбекистон сиёсий партияларининг ролигача қамраб олади. 
Доктор Р.Кангас, шунингдек,  Марказий Осиёнинг нефть ва 
газ ишлаб чиқариши тўғрисида ҳисоботлар ҳам тайёрлаган. У 
4-13 март кунларидаги сафари вақтида Жаҳон иқтисодиёти ва 
дипломатияси университетида, Давлат ва жамият қурилиши 
академиясида, Тарих институтида, Стратегик ва минтақавий 
тадқиқотлар институтида лекциялар ўқиди, шунингдек, 
олдинроқ АҚШ ҳукумати ҳомийлик қилган дастурлар иш-
тирокчиси бўлган  журналистлар ва Chai Chat Club сингари 
инглиз тили гуруҳлари аъзолари билан учрашув ўтказди.

Р.Кангаснинг билдиришича,  унинг сафар давомида одам-
ларга етказмоқчи бўлган асосий нияти президент Барак 
Обама маъмуриятининг Марказий Осиёга оид 20-асрнинг 
90-йиллари бошидаги бошқа президентлар маъмуриятла-
ри билан уйқаш бўлган мақсадларини тушунтириш эди: 
“Мақсадимиз – ҳалиям  ўша-ўша – Марказий Осиё давлатла-
рининг барқарор ҳукумат билан иқтисодий жиҳатдан гуллаб-
яшнашига кўмаклашишдир. Биз ушбу минтақани дунёнинг 
барқарор қисмига айланишини истаймиз”, деди Р.Кангас. 

Унинг айтишича, ҳозирги кунда эътибор АҚШ билан 
Ўзбекистоннинг шериклар сифатида ўзига хос ва аниқ бел-
гиланган лойиҳалар устида ишлаши ва  уларни амалга оши-
ришига қаратилган, деди у. Бунга Афғонистонга хавфсизлик 
ва қайта қуриш мақсадида ҳарбий бўлмаган юкларни етказиб 
бераётган Шимолий коммуникация системасини (ШКС) ку-
чайтиришни мисол қилиб келтириш мумкин. 

ШКС Афғонистонда АҚШ бошчилигида амалга оширила-
ётган ишларга ёрдам бериш баробарида Ўзбекистон ва бу-
тун бошли минтақага иқтисодий имкониятлар яратиш йўли 
ҳамдир, деди у.

“Биз бу ишга Афғонистондан чиқиб кетганимиздан сўнг ҳам 
давом этажак узоқ муддатли жараён сифатида қараяпмиз, − 
деди Р.Кангас. – Бу минтақа давлатлари иқтисодиётини инте-
грация қилишга ёрдам бериши шубҳасиз”. 

Р.Кангас, АҚШ Россия ва Хитой сингари давлатларнинг Мар-
казий Осиёдаги иқтисодий фаолиятини маъқуллашига ишо-
наман, чунки турли мамлакатлар билан иқтисодий алоқалар 
унинг ўсишини таъминлайди ва барқарорликни кучайтиради, 
деди. 

“Хитой, Россия ёки бошқа давлат бўладими, бундан қатъи на-
зар,  “биз уларга қаршимиз” қабилидаги тушунча билан иш 
юритиш муаммоларни ҳал этишига ишонмайман, – деди у. 
–Марказий Осиё давлатлари ўз маҳсулотлари учун бозорлар-
ни кўпайтирмоқчи бўлса, буни фақат қутлаш керак”.

Р.Кангаснинг сафарига Давлат департаментининг “Нотиқлар 
ва мутахассислар” дастури ҳомийлик қилди. Ушбу дастур 
АҚШ экспертларига дунё бўйлаб лекциялар ўқиш, амалий 
семинарлар ўтказиш ва АҚШнинг ташқи сиёсати ҳақида ом-
мавий ахборот воситалари вакиллари билан суҳбатлашишга 
имконият туғдириб беради. Бундан кўзланган мақсад АҚШ 
сиёсати, у асосланган сиёсий, иқтисодий ва ижтимоий кон-

текстларни тушуниб олишга кўмаклашишдир. 

Р.Кангас мустақил кузатувчи сифатида гапирганини,  ўз 
қарашлари АҚШ ҳукуматининг қарашларига мос келмаслиги 
мумкинлигини таъкидлади. 

У АҚШнинг “Нотиқлар ва мутахассислар” дастури сиёсат 
масалалари бўйича турли-туман қарашларни илгари суришга 
мўлжалланганини, бу ҳол Америка сиёсати воқелигига мос 
тушишини ҳамда у турлича нуқтаи назар ва манфаатларнинг 
қоришмасидан иборат эканини  қайд этди.

“АҚШ ташқи сиёсати турлича овозлардан таркиб топади, – 
деди у тингловчиларга. – Мақсад уни ягона ва изчил мажбу-
риятлар сиёсатига айлантиришдир”. 

Вудро Вилсон номидаги Халқаро  олимлар маркази профес-
сори, доктор Филиппа Струм ва Орегона штати Қонунчилик 
органининг қонунчилик масалалари бўйича маслаҳатчиси 
ўринбосари Дуглас Туки олдинги йилларда “Нотиқлар ва му-
тахассислар” дастури доирасида Ўзбекистонга келиб кетган 
эди. 

АҚШ олими бу давлатнинг Марказий Осиё сиёсати ҳақида сўз 
юритди

Вашингтон шаҳридаги Миллий мудофаа университети профессори, 
доктор Рожер Кангас 12 март куни бўлиб ўтган “Чай чат” тақдимотида 
АҚШнинг Марказий Осиёга бағишланган ташқи сиёсати ҳақида 
сўзлаяпти. (АҚШ Элчихонаси олган сурат)

АҚШнинг Россия ва собиқ Совет Иттифоқи мамлакатлари 
бўйича  ташқи сиёсати борасидаги етакчи экспертлардан бири 
шу йилнинг апрель ойида ҳукумат амалдорлари, олимлар, 
талабалар ва журналистлар билан суҳбатлар ўтказиш учун 
Ўзбекистонга келди. АҚШ Миллий хавфсизлик кенгашида 
Президентнинг Россия бўйича собиқ махсус кичик ёрдамчи-
си, доктор Томас Грэҳем яқинда бўлиб  ўтган сафари давоми-
да Қозоғистон, Туркманистон ва Ўзбекистонга ташриф буюр-
ди. У Ўзбекистонда Минтақавий сиёсат жамғармаси (Давлат 
ва жамият қурилиши академияси биносида), Стратегик ва 
минтақавий тадқиқотлар институти, Сиёсий тадқиқотлар 
маркази, Жаҳон иқтисодиёти ва дипломатияси университе-
ти ва АҚШнинг Тошкентдаги элчихонасида гуруҳлар билан 
учрашувлар ўтказди. 

Т.Грэҳем суҳбатлар чоғида халқаро муносабатлар систе-
маси ўтиш даврини бошидан кечираётганини таъкидлади. 
У, Қўшма Штатлар ҳалиям дунёнинг етакчи давлати, аммо 
ушбу муносабатларнинг бугунги муваффақияти бошқа дав-
латлар ва давлатлар коалициялари билан ўтмишдаги муноса-
батларга солиштирганда тасодифларга тўла, деб айтди. Айни 
пайтда у ўзи “глобал динамизм”  деб атаган нарса Европадан 
Осиё томон силжиб бораётганини ва бу ҳол Марказий Осиё-
нинг минтақа сифатидаги аҳамиятини ошираётганини бил-
дирди. 

Т.Грэҳем АҚШ Марказий Осиёга дахлдор кенг миқёсли 
страгетияни эълон қилиши зарурлигини  ҳамда  у сиёсий 
ва иқтисодий тараққиёт ва минтақавий барқарорлик синга-
ри кўп функцияли бўлиши кераклигини айтди. “Назаримда, 
бизда стратегия унсурлари бор, лекин у тўлақонли стратегия 
эмас, − деди у. – Бу дунёнинг исталган нуқтасига нисбатан 
айтилиши керак бўлган гапдир”. Т.Грэҳемнинг сафарига 
АҚШ Давлат департаменти “Нотиқ ва мутахассис” дасту-
ри  орқали ҳомийлик қилди. Ушбу дастур АҚШнинг ташқи 
сиёсат масалалари бўйича экспертларининг мезбон мам-
лакатлардаги ҳамкасблари билан фикр алмашувини йўлга 
қўйишга қаратилган. Бундан мақсад АҚШ ташқи сиёсати ва 
уни вужудга келтирадиган сиёсий, иқтисодий ва ижтимоий 

сабабларни тушунишни йўлга қўйишдан иборат. Нотиқлар 
ҳукуматга тааллуқли бўлмаган соҳалардандир ва улар 
ўзларининг сиёсий масалаларга оид шахсий қарашларини 
баён қилади. 

Иштирокчилар суҳбатлар чоғида бошқа мавзулар қаторида 
яқинда Қирғизистонда бўлиб ўтган воқеаларга АҚШнинг 
нуқтаи назари, Ўзбекистонга чет эл сармоясини киритиш 
учун мавжуд шарт-шароит, АҚШ ва Россиянинг Марказий 
Осиёдаги муносабатлари, Афғонистон масаласи хусусида 
кўпдан-кўп саволлар беришди.

Т.Грэҳем айни пайтда “Kissinger Associates” (“Киссенжер-
нинг ҳамкорлари”) консалтинг фирмасининг етакчи директо-
ридир.   У беш йил Миллий хавфсизлик кенгашида, тўрт йил 
Карнеги Халқаро тинчлик жамғармасида ва, тахминан, ўн 
беш йил АҚШ давлат департаментида ташқи сиёсат ходими 
бўлиб хизмат қилган.

Ташқи сиёсат эксперти Марказий Осиёдаги воқеалар хусусида 
фикр билдирди

Доктор Томас Грэҳем шу йилнинг 16 апрель куни АҚШнинг Тошкент-
даги элчихонасида бўлиб ўтган тақдимот чоғида АҚШ ташқи сиёсати ва 
Марказий Осиё хусусида сўз юритди. (АҚШ Элчихонаси олган сурат)

ТОМАС Э. ГРЭхЕМ 

Томас Грэхем 2007 йилдан Киссинжер Ассошиэйтс Инк. ва Кис-
синжер МакЛарти Ассошиэйтс ташкилотларида бош директор 
лавозимида фаолият юрита бошлаган. 2004 йил март ойидан 
2007 йилнинг февраль ойигача у Президентнинг махсус ёрдам-
чиси ва Миллий хавфсизлик Кенгаши девонида Россия бўйича 
катта директор ҳамда 2002 йил июнь ойидан 2004 йил февраль 
ойигача Миллий хавфсизлик Кенгаши девонида Россия билан 
муносабатлар бўйича директор вазифасида ишлаган.  Миллий 
хавфсизлик Кенгаши девонидаги беш йиллик фаолияти да-
вомида у Оқ Уйнинг В.Путин ҳукумати билан муносабатлар 
бўйича масъул ходими сифатида иш юритган, жумладан, 2006 
йилнинг ўзида етти маротаба Россияга ташриф буюрган. 2001 
йил августидан 2002 йил май ойигача у Давлат Департаменти 
сиёсатини режалаштириш Штаби директорининг ўринбосари 
лавозимида ишлади. 1998-2001 йиллар давомида  Грэхем жа-
ноблари Карнеги номидаги Халқаро тинчлик жамғармасининг 
Россия-Евроосиё дастурида катта илмий ходим сифатида фао-
лият юритди.  Ушбу даврда у кўпинча Россия билан боғлиқ ма-
салалар ва Америка-Россия муносабатларига оид мавзуларни 
шарҳлаб борган. Унинг мақолалари «Нью-Йорк Таймс», «Ва-
шингтон Пост» ва «Уолл-стрит Джорнел» газеталари ҳамда 
Европа ва Россия нашрларида тез-тез чоп этиларди. 1984 йил-
дан 1998 йилгача у дипломатик хизматда бўлди. У икки ма-
ротаба АҚШнинг Москвадаги элчихонасида фаолият юритди, 
жумладан, сиёсий/ички бўлим мудири ва сиёсий маслаҳатчи 
вазифасини бажарувчи сифатида ишлади. Москвадаги узоқ 
муддатли хизмат сафарлари оралиғида Т.Грэхем Сиёсатни 
режалаштириш Штабида Россия ва Иттифоқ ишлари бўйича 
ва Сиёсат бўйича мудофаа вазири ўринбосари хизматида 
сиёсий ёрдамчи сифатида фаолият юритди. У «Россиянинг 
таназзули ва номуайян тикланиши» (2001) китоби муаллифи 
ва  «Америка-Россия муносабатлари – аср бўсағасида» (2000) 
китобининг ҳаммуаллифидир.  Грэхем жаноблари Гарвард 
университетининг докторлик ва Йель университетининг гума-
нитар фанлар бўйича бакалавр даражаларига эга. 

Ўн нафардан ошиқ АҚШ ҳукумати амалдорларидан иборат 
делегация Осиё тараққиёт банкининг (ОТБ) 43-йиллик мажли-
сида иштирок этиш учун Тошкент шаҳрига келди. Ушбу банк 
ҳар йили Осиёдаги мактаб, йўл, темирйўл қурилиши сингари 
тараққиёт лойиҳаларини маблағ билан таъминлайди ва кичик 
бизнес вакилларига кредит беради. ОТБ бошқарувчилар кен-
гашининг йиллик йиғилиши 2-3 май кунлари Марказий Осиё 
минтақасида илк марта Тошкент шаҳрида бўлиб ўтди. Молия 
вазирлари, марказий банклар раҳбарлари, ҳукуматларнинг 
етакчи амалдорлари, бизнес одамлари, олимлар ва фуқаролик 
жамияти  ташкилотлари вакиллари ушбу мажлисда иштирок 
этиш учун Тошкент шаҳрига ташриф буюрди. Ўзбекистон 
президенти Ислом Каримов 3 май куни бўлиб ўтган очилиш 
маросимида нутқ сўзлади. 

АҚШ делегациясига Молия вазирининг халқаро бозорлар 
ва тараққиёт масалалари бўйича ўринбосари Мариса Лаго 
раҳбарлик қилди. Делегация аъзолари орасида ОТВнинг 
АҚШлик ижрочи директори Кёртис Чин ҳам бор эди. АҚШ 
делегацияси аъзолари мажлисларда иштирок этиш бароба-
рида ОТБ кредитлари кўмагини олган мактаблар ва  амал-
га оширилаётган бошқа лойиҳалар билан танишди ҳамда 
Ўзбекистондаги ҳаводан юк ташиш марказига айлантирила-
ётган Навоий шаҳри халқаро аэропортини кенгайтириш син-
гари  турли-туман иқтисодий ва савдо-сотиқ ташаббусларини 
ўрганди. Улар, шунингдек, савдо-сотиқ ва  инвестиция струк-
тураси бўйича келгуси музокаралардан тортиб, Афғонистонни 
Марказий Осиё мамлакатлари билан яхшироқ интеграциялаш 
мақсадида инфратузилмаларни кенгайтириш масалаларини 
муҳокама қилиш учун минтақа давлатлари дипломатлари ва 
молия соҳаси амалдорлари  билан ҳам учрашувлар ўтказди. 
Қўшма Штатлар Япониядан сўнг ОТБнинг энг кўп акциясига 
эга бўлган мамлакатдир. АҚШ банкнинг 15.57 фоиз акциясига 
ва 12.75 фоиз овоз бериш ҳуқуқига эга. ОТБ 2009 йили 67 та 
аъзо мамлакат кўмагида иқтисодий тараққиёт лойиҳаларига 
16 миллиард долларга яқин маблағ ажратди. 

Ўзбекистон яқинда ОТБдан энергетика соҳаси инфратузилма-
сини  кучайтириш, йўл қурилиши, сув ресурслари менежмен-

тини яхшилаш, микромолиялаш ва Афғонистон шимолида 
темирйўл қуриш лойиҳалари учун  1.2 миллиард доллар кре-
дит олди. Қароргоҳи Филиппин пойтахти Манила шаҳрида 
жойлашган Осиё тараққиёт банки 1966 йили давлат сектори-
нинг қашшоқликни камайтириш ва Осиё халқларининг яшаш 
шароитини яхшилашни мақсад қилиб қўйган ривожланиш 
лойиҳаларини молиялаштириш мақсадида ташкил этилган 
эди. Ривожланаётган мамлакатларга берилаётган ва устама фо-
излари кам бўлган кредитларнинг аксарияти  инфратузилмани 
яхшилаш, минтақавий интеграция, молия сектори ва таълим 
лойиҳаларига сарфланади.

ОТБ анжумани доирасида АҚШ элчиси Ричард Норланд ва унинг 
рафиқаси Мэри Ҳартнет АҚШ Молия вазири ёрдамчиси Мариса Лаго, 
сенатор Содиқ Сафоев, Ўзбекистон Молия вазири ўринбосари Ж. 
Қўчқоров ҳамда АҚШнинг ОТБдаги ижрочи директори Куртис Чинни 
қабул қилди. (АҚШ Элчихонаси олган сурат)

ОТБ ҲАҚИДА

Осиё тараққиёт банки (ОТБ) халқаро 
ривожланиш бўйича молия муасса-
саси бўлиб, унинг вазифаси ўзига 
аъзо бўлган ривожланаётган мамла-
катларга қашшоқликни камайтириш 
ва аҳолисининг ҳаёт сифатини яхши-
лашда ёрдам беришдан иборатдир. 

Қароргоҳи Манила шаҳрида жойлашган ва 1966 йили 
ташкил этилган ОТБга 67 та аъзо давлат эгалик қилади 
ва маблағ билан таъминлайди. Ўша мамлакатлардан 48 
таси Осиё қитъасидан, қолган 19 таси эса дунёнинг бошқа 
қитъаларидандир. ОТБнинг асосий ҳамкорлари ҳукуматлар, 
хусусий сектор, нодавлат-нотижорат ташкилотлар, ривожла-
ниш агентликлари, жамоаларда жойлашган ташкилотлар ва 
жамғармалардир.

ОТБ 2008 йили қабул қилинган узоқ муддатли стратегик 
принциплар – “Стратегия-2020”га кўра, кун тартибидаги учта 
қўшимча стратегик вазифани бажаради: ҳар томонлама ўсиш, 
экология нуқтаи назаридан барқарор ўсиш ва минтақавий 
интеграция. ОТБ олдига қўйган мақсадига эришиш йўлида 
фойдаланадиган воситалар  қарз бериш, техник ёрдам, грант-
лар, маслаҳат ва билимдан иборат.

Гарчи қарзнинг асосий қисми давлат секторига – ва  
ҳукуматларга – берилса-да, ОТБ шу билан бирга ривожлана-
ётган мамлакатларнинг хусусий корхоналарига акцияларини 
сотиб олиш, кафолатлар ва қарз бериш йўли билан тўғридан-
тўғри ёрдам ҳам кўрсатади. Шу билан бирга унинг “Учта 
А” кредит рейтинги маблағларни тараққиёт учун сафарбар 
қилишга кўмаклашади.

ОТБ ҳақида қисқа фактлар:

Президент: Ҳаруҳико Курода 
Қароргоҳи: Манила, Филиппин 
Ташкил топган йили: 1966 
Аъзолари: 67 та 
Минтақадаги аъзолари: 48 та
Минтақадан ташқаридаги аъзолари: 19 та
Жойлардаги бўлимлари: 27 та
Жами хизматчилари: 2,600+ 
Қанча миллат вакили хизмат қилади: 55+ 
2009 й.да берилган жами қарзлар: 13.2 миллард АҚШ доллари
2009 й.да берилган жами грантлар: 1.1 миллард АҚШ доллари
2009 й.да кўрсатилган техник ёрдам:  267.2 миллион АҚШ 
доллари



Президент Б.Обама ва дунё мамлакатларининг яна тўрт нафар 
раҳбари 20 та саноатлашган ва ривожланаётган иқтисодиёт 
гуруҳига аъзо мамлакатларга очиқ хат ёзиб, кейинги икки 
саммит чоғида ваъда қилинган ислоҳотларни амалга ошириш 
муҳимлиги ва “дунё иқтисодиётининг қайта тикланиши за-
ифлигича қолаётгани”дан огоҳлантирди. “Жорий тангликлар 
глобал иқтисодий ва молиявий барқарорликка хавф давом 
этаётганини кўрсатмоқда”, дейилади G20 (Жи-20) бошқарув 
гуруҳи беш нафар аъзосининг хатида. “[Кучли ва барқарор 
ўсишга] эришиш учун зарур тузатишларни амалга ошириш 
йўлида ҳамкорлик қилинмайдиган бўлса, бўлғуси инқирозлар 
ва ўсиш суръати пастлиги хавфи сақланиб қолаверади”, деб 
ёзди раҳбарлар 29 мартдаги хатида. Унинг нусхалари Ва-
шингтонда ва дунё мамлакатларининг бошқа пойтахтларида 
тарқатилди. Хатга Б.Обама, Британия бош вазири Гордон Бра-
ун, Канада бош вазири Стивен Ҳарпер, Франция президенти 
Николя Саркози ва Жанубий Корея президенти Ли Мён Бак 
имзо чеккан. Улар G20нинг олдинги ва бўлғуси саммитлари-
нинг бошқарув гуруҳини ташкил қилади.

Илғор ва ривожланаётган иқтисодиётлардан иборат гуруҳ 
молиявий ислоҳотлар режасини ишлаб чиқиш учун 2009 йил 
апрель ойида Лондонда, кейинчалик, 2009 йил сентябрь ойида 
Питтсбургда йиғилди. Ислоҳотлар глобал иқтисодиётни кенг 
миқёсли ўсишдан ишлаб чиқариш пасайишидай такрорланув-
чи тебранишлар таъсиридан қутқаришни кўзлайди. Учрашув-
лар ХХ асрнинг 30-йилларидан кейинги энг оғир иқтисодий 
пасайиш дунёни ларзага солгани оқибатида уюштирилди.

Канада шу йилнинг 26-27 июнь кунлари Торонто шаҳрида, 
Жанубий Корея эса 11-12 ноябрь кунлари Сеул шаҳрида бўлиб 
ўтадиган G20 саммитига мезбонлик қилади. Мезбон мамлакат 
бошқа аъзолар билан маслаҳатлашиб, саммитнинг кун тар-
тибини белгилайди. 2007 йилнинг декабрь ойида бошланган 
иқтисодий пасайиш сабабли G20 раҳбарлари глобал иқтисодий 
инқирозни енгиш йўлида  самарали тадбирлар ишлаб чиқиш 
учун мақсад ва сиёсатни белгилаб олиш, шунингдек, саъй-
ҳаракатларни кўздан кечириш ва ахборот алмашиш ниятида 
йилига икки марта учрашув ўтказишга келишиб олишди. 

G20 раҳбарлари хавф-хатар ва вазиятни издан чиқарувчи бо-
зор чайқовчилигини жиловлаш учун молия, банк ва инвести-
ция секторини яхшироқ бошқариш даъвати билан чиқди. G20 
раҳбарлари Хитой сингари кўп товар экспорт қиладиган мам-
лакатларда савдо балансининг актив сальдосини қисқартириш, 
қарзи кўпайиб кетган мамлакатлар, шу жумладан, Қўшма 
Штатларда пул жамғармасини кўпайтиришга мўлжалланган 
режа ишлаб чиқди. G20 глобал иқтисодий система мувозана-
тини сақлаш мақсадида бир зайлдаги анча-мунча дефицит-
га эга бўлган мамлакатларнинг хусусий пул жамғармасини 
қўллаб-қувватлаш сиёсатини юритишига, бозорни очиб қўйиб, 
товар экспорт қилувчи секторларни кучайтираётган пайтда 
бюджетни тартибга солишига келишиб олди. G20га аъзо ва 
барқарор актив савдо балансига эга мамлакатлар инвести-
цияни кўпайтириш, бозор бузғунчиликларини қисқартириш, 
маҳсулдорликни ошириш, фуқароларининг ижтимоий кафо-
латлар тармоғини такомиллаштириш, ўсиш чекловларини 
олиб ташлаш йўли билан иқтисодий ўсишнинг ички манбала-
рини кучайтириш мажбуриятини олди. 

Президент ўтган йилги Уолл-стрит ҳақидаги маърузасида мил-
лий молия саноатини ўзи билан бирга ишлашга, Конгрессни 
эса келажакдаги иқтисодий фалокатнинг олдини олиш учун 
янги тартибга солувчи система яратишга  чақирди. Б.Обама 
федерал ҳукумат бозорни маблағ билан интервенция қилгани 
натижасида иқтисодиёт изига туша бошлаганини айтди. Лекин 
у молия секторини “ бу ҳол хотиржамликка берилишга асос 
бўла олмайди” деб огоҳлантирди. “Бизга ўзимиз гувоҳ бўлган 
хавфлардан ҳимояланиш учун кучли йўл ҳаракати қоидалари 
керак”, деди Б.Обама. “Биз кўп одамларнинг инқироз авжига 
чиққан кунлардаги, тезроқ ишни битирсаму қоп-қоп пул му-
кофоти олсам, деган иштиёқ билан  қилган енгилтак хатти-
ҳаракатларию тийиқсиз баднафслигига қайтмаймиз, – деди 
Б.Обама.  – Уолл-стритдагилар яна оқибатини ўйламасдан 
таваккал билан иш юритиши ва Америка солиқ тўловчилари 
у ерга бориб, бино деворларини ер билан битта қилишини 
кутиб ўтириши мумкин эмас”. 29 мартдаги хатда, шунингдек, 
Доҳадаги суст савдо-сотиқни либераллаштириш бўйича му-
зокаралар ва иқтисодий танглик даврида ички бозорни ҳимоя 
қилиш босимларига  қарши туришни давом эттириш зарурати 
хусусида ҳам фикр юритилади.  

G20 фақатгина савдо-сотиқни ҳимоя қилиш ва протекцио-
низмга қарши кураш билан чекланиб қолмаслиги керак. Доҳа 
ҳақида сўз кетганда биз шартномани амалга ошириш учун за-
рур бўлган кучлироқ мақсадни ўз олдимизга қўя билиш ёки 
билмаслигимизни аниқлаб олишимиз керак бўлади”, дейилади 
хатда. G20га аъзо бешта мамлакат раҳбарининг айтишича, дав-
латлар икки томонлама ва минтақавий музокаралар ёрдамида 
савдо-сотиққа халақит берувчи ички тўсиқларни камайтири-
ши лозим. G20га Аргентина, Австралия, Бразилия, Канада, 
Хитой, Франция, Германия, Ҳиндистон, Индонезия, Италия, 
Япония, Мексика, Россия, Саудия Арабистони, Жанубий Аф-
рика, Жанубий Корея, Туркия, Британия ва Қўшма Штатлар 
киради. Президентлиги алмашиб турадиган Европа Иттифоқи 
гуруҳнинг йигирманчи аъзосидир. Шунингдек, унинг учра-
шувларида Жаҳон банки, Халқаро валюта жамғармаси, бошқа 
молия муассасалари ва ноҳукумат ташкилотлар ҳам иштирок 
этади. 

Нью-Йорк шаҳридаги Нью-Йорк қимматбаҳо қоғозлар биржасининг 
олд тарафидаги Америка байроғи олдида Уолл-стрит кўчаси белгиси 
осилиб турибди. Президент Б.Обама миллий молия саноатини ҳукумат 
билан бирга ишлашга, Конгрессни эса келажакдаги иқтисодий фало-
катнинг олдини олиш учун янги тартибга солувчи система яратишга  
чақирди. (© AP Images)

Глобал иқтисодиёт заифлигича қолмоқда



АҚШнинг глобал соғлиқни сақлаш системасини яхшилаш, 
очларнинг қорнини тўйдириш, иқлим ўзгаришига қарши ку-
раш ва инсонпарварлик ёрдами бериш мақсадида чет элларга 
кўрсатаётган ёрдами  одамларнинг ҳаётини сақлаб қолиш ва 
улар ҳаёти учун зарур бўлган неъматларни кўпайтириш ба-
робарида одамларнинг қашшоқлик домига тушиб қолиши ва 
ўта қашшоқлик келтириб чиқарадиган бошбошдоқликнинг 
олдини олишга қаратилгандир, деди АҚШнинг Халқаро 
тараққиёт агентлиги (ЮСАИД)  маъмури Ражив Шоҳ. 

“Ривожланишга инвестиция ётқизиш ҳеч қачон бугунги кун-
дагичалик муҳим старегик аҳамиятга эга бўлмаган, – деди 
Р.Шоҳ 3 март куни Конгрессдаги тинглов учун тайёрланган 

баёнотида. – Бошқа мамлакатлар аҳолисига ривожланиши ва 
гуллаб-яшнаши учун ёрдам бериш буюк миллатга хос бўлган 
ахлоқий мажбуриятгина эмас, у бизнинг миллий манфаатла-
римизга ҳам мос келади”.

“Биз бугун киритаётган инвестициялар бугунги ва келгуси 
– маълум ва номаълум – хатарлардан ҳимоя воситасидир 
ҳамда бутун дунёдаги келгуси тинчлик ва фаровонлик учун  
аванс – бўнак пулидир”, дея қўшимча қилди у.

Р.Шоҳ Вакиллар палатасининг Халқаро муносабатлар 
қўмитаси олдида Давлат департаменти ва ЮСАИДнинг 2011 
молия йилига мўлжалланган омихта бюджети ҳақида сўзга 
чиқар экан, ривожланишга ёрдам беришнинг аҳамиятга эъ-
тибор қаратди.  Палата қўмитаси ва Сенатдаги айни қўмита 
таклиф этилган бюджет бўйича тинглов ўтказиб, агентлик-
нинг илтимоси АҚШ ташқи сиёсати мақсадларига қанчалик 
мос келиши ва федерал жамғармалардан ажратилаётган 
пул маблағлари мамлакат манфаатларига нечоғлиқ хизмат 
қилишини аниқлайди.

Президент Б.Обама 2009 йил декабрь ойида Тинчлик бўйича 
Нобель мукофотини қабул қилиб олар экан, АҚШнинг 
ташқи ёрдами андозасини “одамлар омон қолиши учун за-
рур бўлган етарли озиқ-овқат, сув ёки дори-дармон ва бош-
пана йўқ жойда хавфсизлик бўлмайди” дея белгилаб берди, 
деди Р.Шоҳ ўзи тайёрлаб, қўмита  тарқатган баёнотда. Дав-
лат котиби Ҳиллари Родҳэм Клинтон эса АҚШ мақсадлари 

ҳақида сўз юритиб, ривожланиш ва дипломатия мудофаа би-
лан бирга мамлакат миллий хавфсизлигининг пойдеворини 
ташкил қилади, деган эди, деб қўшимча қилди у.

Р.Шоҳнинг билдиришича, Ҳаитидаги қақшатқич зилзила-
дан сўнг тез орада ЮСАИД ушбу мамлакат ҳукуматининг 
одамларга ёрдам кўрсатиш борасидаги саъй-ҳаракатларини 
қўллаб-қувватлаш мақсадида бошқа федерал агентликлар ва 
ҳарбийлар билан бирга АҚШнинг ўзаро мувофиқлаштирилган 
кўмагини беришга киришди. “Биз Ҳаити ҳукумати ва бошқа 
ҳукуматларга мезбонлик қилган Бирлашган Миллатлар 
Ташкилоти, бошқа халқаро ташкилотлар, ноҳукумат ташки-
лотлар, хусусий сектор, минглаб сахий ва жонкуяр кишилар 
билан ҳамкорликда ишладик”, деди 

АФҒОНИСТОН, ПОКИСТОН ВА ИРОҚ

“Шубҳасиз, биз бюджетини кўпайтиришни илтимос 
қилаётган энг катта банд Афғонистон, Покистон ва Ироқ 
сингари вазияти танг бўлган давлатларга тегишли”, деди 
Р.Шоҳ қўмита аъзоларига. Кейинги бир неча йил давомида 
асосий эътибор Афғонистондаги барқарорлик ва хавфсиз-
ликка қаратилди, деди у. 

2002 йили Афғонистон аҳолисининг, бор-йўғи, 8 фоизи 
соғлиқни сақлашнинг баъзи турларидан фойдаланган бўлса, 
2009 йилга келиб, ушбу кўрсаткич ЮСАИД ўз мажбурият-
ларини бажараётгани учун 84 фоизга етди. Толибон режи-
ми даврида 900 минг бола  мактабда ўқиган, қизлар умуман 
ўқимаган бўлса, ЮСАИДнинг таълимга оид ташаббуслари 
ва ёрдами билан 2009 йили 6 миллиондан ошиқ бола мактаб-
га қатнай бошлади ва уларнинг 35 фоизи қизлар эди, деди у. 

ЮСАИД ва шериклари Покистонда ўқиш имкониятларини 
оширишга қўмаклашди, мактабларни қайта қурди ва ўрта 
маълумот олишга бериладиган ёрдамни кўпайтирди, деди 
Р.Шоҳ. ЮСАИД 10 минг 852 нафар соғлиқни сақлаш соҳаси 
ходими – шулардан 82 фоизи аёллар эди – ўқитди ҳамда тах-
минан, 400 минг нафар чақалоққа зарур ёрдам кўрсатди.

Р.Шоҳнинг айтишича, ЮСАИДнинг Покистондаги дастур-
лари  2009 йилда 700 минг иш ўрни яратишга кўмаклашди, 
бунга 10  минг нафардан ошиқ аёлга замонавий деҳқончилик 
юритиш усулларини ўргатиш учун ўтқазилган тренинглар 
ҳам киради. 

ЮСАИД Ироқда фуқаролик ёрдамининг янги босқичига, 
яъни қайта қуришдан ушбу мамлакат тараққиётининг усту-
вор йўналишларига эш бўлувчи маҳаллий имкониятлар-
ни қўллаб-қувватлашга ўтди. “Биз Ироқ ҳукумати билан 
ҳамкорликда ишлаяпмиз, унинг ўз тараққиётига киритаётган 
инвестицияси миқдори АҚШ ташқи ёрдам фондининг ками-
да 50 фоизига тўғри келади ёки ундан ҳам ошади” деди у.

Р.Шоҳнинг айтишича, ЮСАИД Ироқда амалга ошираёт-
ган ишлар иқтисодий ривожланиш ва қишлоқ хўжалиги 
соҳасига йўналтирилган, чунки бу соҳадан ҳукумат идора-
ларини истисно қилганда энг кўп одам ишлайди. 

АҚШнинг глобал ёрдамига стратегик эътибор қаратилмоқда 

ЮСАИД маъмури Ражив Шоҳ (© AP Images)

Вашингтондаги икки кунлик учрашувлардан сўнг дунёнинг 
турли мамлакатлари раҳбарлари  оламдаги мавжуд ядро мате-
риалларини қўриқлаш борасида сезиларли ва ўрнак бўларли 
қадам қўйишга келишиб олишди. 2009 йил апрель ойида 
Прагада қилган маърузасида глобал миқёсдаги ҳамкорлик та-
шаббуси билан чиққан Президент Б.Обама биргаликда қабул 
қилинган шартномани кўптомонлама ҳамкорлик борасидаги 
“эришиш мумкин бўлган аҳднома” деб атади. 

13 апрель куни бўлиб ўтган Ядро хавфсизлиги саммитида 
Б.Обама “Хавфсизроқ дунё барпо этишда чин маънода олға 
силжишга эришдик”, деди. Энди барча иштирок этувчи мам-
лакатлар ядро материаллари террористик ташкилотлар қўлига 
тушиб қолиши ва улардан қурол ишлаб чиқаришда фойда-
ланиши мумкинлиги “хавфини англаб етгани”ни билдирди, 
деди у. Саммит иштирокчилари, шунингдек, президентнинг 
тўрт йилда барча қаровсиз ядро материалларини қўриқлашни 
йўлга қўйишга оид мақсадини қўллаб-қувватлади. Б.Обама 
уни улкан, аммо эришилиши шарт бўлган мақсад деб атади. 
“Ядро терроризмининг ягона бўлса-да актив хавфи ва 
ҳалокатли оқибатлари бир вақтнинг ўзида дадил ва прагматик 
саъй-ҳаракатларни тақозо қилади”, деди у.

Иштирок этувчи мамлакатлар, шунингдек, барча ядро мате-
риаллари ва иншоотларини ўз назорати остида қўриқлаш ва 
хавфсизлигини таъминлаш бўйича масъулиятни зиммасига ол-
ганини, “миллий хавфсизлик бўйича халқаро ҳамкорликнинг 
узоқ муддатли, самарали дастури”га содиқ эканини яна бир 
карра якдиллик билан тасдиқлади, деди президент. “Биз бошқа 
мамлакатларни ҳам сафимизга қўшилишга чақирамиз”, деди 
Б.Обама.

Қўшма Штатлар ўз тарафидан  ядро иншоотларини кучайти-
ради ва Халқаро атом энергияси агентлигини (ХАЭА) хавф-
сизлик чораларини қайта кўриб чиқишга таклиф этади. Пре-
зидент шу билан бирга Қўшма Штатлар Канаданинг халқаро 
ҳамжамиятга дунёдаги ядро хавфсизлигини кучайтириш учун 
10 миллиард доллар АҚШ доллари ажратишни сўраб қилган 
мурожаатига  қўшилганини айтди. Келгуси Ядро хавфсизлиги 
саммити 2012 йили Сеул шаҳрида бўлиб ўтади ва президент 
Корея президенти Ли Мён Бакка мамлакати йиғинга мезбон-

лик қилиш истагида экани учун миннатдорлик билдирди. 
13 апрель куни тарқатилган саммит коммюникесига кўра, бар-
ча иштирок этувчи мамлакатлар ва халқаро ташкилотлар ядро 
материалини мамлакат ичида ва бошқа жойга кўчираётганда 
ҳимоя қилишга устувор аҳамият беришга қаратилган туркум 
ҳамкорлик чораларини кўришга келишиб олди ва дунё бўйича 
ядро хавфсизлигини таъминлаш учун янада кўпроқ имконият 
яратиш зарурлигини эътироф этди. 

Коммюникеда ядро материали хавфсизлиги ва ундан фой-
даланишга оид олдинги халқаро шартномалар қўллаб-
қувватланиши яна бир карра тасдиқланди. 1987 йили қабул 
қилинган “Ядро материалини ҳимоя қилиш тўғрисида”ги 
конвенция БМТ Хавфсизлик кенгашининг мамлакатлар зим-
масига оммавий қирғин қуроллари тарқалишига қарши сама-
рали чоралар кўришни юклайдиган 1540-резолюцияси билан 
бирга ядро материалини  ҳимоя қилишнинг ҳамма учун ба-
жарилиши мажбурий бўлган қонуний механизмдир. Шунинг-
дек, у четда мусодара қилишнинг олдини олиш, материални 
бир жойдан бошқа жойга кўчираётган вақтда ушлаш, ядро 
материалидан бош мақсадда фойдаланганлик учун жазолаш 
билан боғлиқ чораларни белгилаб беради.

Саммитнинг 13 апрель иш режасида бошқа мамлакатлар  
“Ядро материалини физик ҳимоя қилиш тўғрисида”ги кон-
венцияга 2005 йили киритилган ўзгартиришни ратификация  
қилишга даъват этилади. Ўша тузатишда конвенцияни им-
золаган давлатлар олдига ўз ядро иншоотларини ва материа-
лини ҳимоя қилишдай қонуний талаб қўйилган, ўғирланган 
материални излаб топишда ҳамкорликни  кенгайтириш назар-
да тутилган. Иш режасида “ядро хавфсизлиги йўлида муҳим 
аҳамиятга эга” деб таърифланган тузатиш кучга кириши учун 
“Ядро материалини ҳимоя қилиш тўғрисида”ги конвенцияни 
имзоланган 142 та давлатнинг учдан икки қисми уни ратифи-
кация қилиши керак бўлади.

Бунга қўшимча равишда иштирок этувчи мамлакатлар 2005 
йили қабул қилинган “Ядро терроризми актларини тақиқлаш 
тўғрисидаги халқаро конвенция”ни далил қилиб келтир-
ди. Иш режасида у аниқ таърифлар мавжудлиги, потенциал 
мўлжалларни аниқлаш ва қонунбузарларни экстрадиция ёки 
таъқиб қилиш  қоидаларини белгилаб бериши билан оммавий 
қирғин қуроллари террористлар қўлига тушиб қолишининг 
олдини олишда муҳим аҳамиятга эга экани тавсифланади.

Иш режасида барча иштирокчилар Халқаро атом энергияси 
агентлиги тақдим этган манбалардан, шу жумладан, агент-
ликнинг хавфсизлик потенциалини мустаҳкамлаш, техник 
йўл-йўриқ ва ўқув дастурларидан  фойдаланиш зарурлиги 
таъкидланади.

Президент Б.Обама мулоҳаза билдирар экан,  саммит 
муҳокамалари чоғида “бизга на кўплаб янги муассасалар ва 
на бюрократия қатламлари кераклиги” маълум бўлди, деб 
айтди.

Халқаро ҳамжамият бунинг ўрнига “айни чоқда мавжуд инсти-
тутлар ва шерикликни кучайтириши ва уларни самаралироқ 
қилиши” керак”, деди у. 

Глобал раҳбарлар 2014 йилгача барча ядро материаллари хавф-
сизлигини таъминламоқчи эканини таъкидламоқда

Президент Б.Обама, саммит иштирокчилари ядро хавфсизлигини таъ-
минлаш мажбуриятини олиш билан хавфсизроқ дунё томон “чин маъ-
нода олға силжиш қилди” дейди. (© AP Images)

Элчилар фонди рақс, меъморчилик, мусиқа ва китобларни 
сақлаб қолишга ёрдам бермоқда.

Марказий Осиёнинг ҳар бир мамлакати мусиқадан тортиб 
меъморчиликкача бўлган бой маданий тарихга эга. АҚШ Эл-
чиларининг Маданий муҳофаза фонди (ЭММФ) Ўзбекистон, 
Туркманистон, Қозоғистон, Қирғизистон ва Тожикистоннинг 
маҳаллий муассасалари билан ҳамкорлик қилар экан, ушбу 
миллий хазинани келгуси авлодлар учун сақлаб қолишга 
қаратилган бир қанча лойиҳани қўллаб-қувватламоқда. Фонд 
2001 йилдан бери дунёнинг турли мамлакатларидаги маданий 
муҳофазани қўллаб-қувватлаш мақсадида грантлар ажратиб 
келмоқда. Унинг яқинда Марказий Осиёдаги муҳофаза иши-
га қўшган ҳиссаси турли миллат вакиллари учун муқаддас 
қадамжонинг узоқ вақт сақланиб қолишини таъминлайди, 
оғзаки анъаналар, йўқолиб кетаёзган мусиқа жанрлари, ноёб 
ёзма тарих намунасини сақлаб қолади.
 
ЎЗБЕК РАҚСИ ВА АЁЛЛАРНИНГ ТАРАҚҚИЁТИ

Америкалик ёзувчи Ленгстон Ҳьюз ўзбек раққосаси Тамарахо-
нимни илк марта Тошкентдаги саҳнада кўрганда, “Қўққисдан 
саҳнани тўғри кесиб ўтган бахмал чопон қанотлари ва баланд 
пошнали чарм оёқ кийимидан худди электр магнити синга-
ри инсон тўлғаниши пайдо бўлди ва бир зумда барча томо-
шабинларни рақс тушаётган оёғининг чаққон қадамларига 
ром қилиб олди”, дея тасвирлаган эди. Анъанавий ўзбек 
рақс жанри унинг профессионал ижрочиси бўлган Тамара-
хоним истеъдоди ва жозибаси кашф қилмагунча оммавий 
саҳналарни безамаган эди. У Л.Ҳьюзнинг 1934 йили ёзилган 
“Тамарахоним: Совет Осиёсининг буюк раққосаси” ва “Негр 
Совет Марказий Осиёсига назар солмоқда” деб номланган 
эсселари қаҳрамони бўлди. Л.Ҳьюз шеърияти Америкадаги 
ирқий тўсиқларни қулатишга ёрдам бераётган пайтда Тама-
рахонимнинг аёллар кийган анъанавий паранжини итқитиб 
ташлаш, миллий рақсни профессионал театр сифатида  илк 
марта саҳнага олиб чиқишдаги жасурлиги Ўзбекистоннинг 
санъат тарихини бутунлай ўзгартириб юборди  ва унинг аёл 
фуқароларига  эшикларни очиб берди.

Элчилар фонди гранти ёрдами билан унинг номидаги музей 

– Тамарахоним уй-музейи янгиланди ва экспонатлари сони 
ортди. Тамарахоним  1991 йилгача, яъни ўлимигача яшаган 
уйнинг бир бўлагида 1994 йили ташкил этилган музейда 
унинг костюмлар коллекцияси, суратлари, ёдномалар ва театр 
афишалари, шунингдек, ҳаёти ва ижодига  оид аудио ва ви-
део материаллар намойиш этилмоқда. Илгари музей маблағ 
етишмагани сабабли барча буюмларни намойиш этиш ва ши-
каст етишидан ҳимоя қилиш имконига эга эмас эди. 

1906 йили арманилар оиласида таваллуд топган Тамарахо-
ним етмиш йилга яқин рақс тушди ва ўзбек рақсини дунё 
мамлакатларидаги янгидан-янги томошабинлар ҳукмига 
ҳавола этди. У анъанавий рақсларга замонавий хусусиятлар 
бахш этди, уларни фақат ўзигагина хос бўлган чаққон услуб-
да талқин қилди. Тамарахоним уй-музейи директори Гулсум 
Ҳамроеванинг айтишича, Тамарахоним ўзи рақс тушган мам-
лакатларнинг анъанавий рақс ва ашулаларини ҳам ўрганар 
ҳамда ҳар бир мезбон мамлакатдан рақс тушганда кийиш 
учун костюм топиб беришни илтимос қилар эди. У фаолияти 
охирлаб қолган пайтга келиб турли жойларнинг 86 та рақсини 
ўрганди. Музей ЭММФ гранти ёрдамида  коллекциядаги 100 
та костюмнинг 75 тасини таъмирлади; кўйлаклар, пойабзал-
лар ва аксессуарлар Албания, Индонезия, Корея, Болгария ва 
бошқа мамлакатларнинг миллий услубини акс эттиради. Янги 
кўргазмага Тамарахонимнинг ҳаётидан ва унинг даврида  
Ўзбекистондаги маданият қандай ўзгарганидан ҳикоя қилувчи 
юзлаб фотосуратлар қўйилган. Кўргазма  Тамарахонимнинг 
ёш раққосалик кунларидан тортиб, турли созандалар ишти-
рокидаги концертлари ва чет элларда тушган рақслари рекла-
маларигача қамраб олади. Музей зиёратчилари учун ўзбек, 
рус ва инглиз тилларидаги ёзувлари бор аудиоэкскурсия им-
конияти мавжуд. Лойиҳага Тамарахоним ҳақидаги маълумот 
ва унинг суратлари киритилган http://thanum.uz вебсайтини 
яратиш ҳам киритилган эди.

ТУРКМАНИСТОНДАГИ ЎРТА АСРЛАРГА ОИД ДИНИЙ 
МАСКАН

Ҳар йили август ойида қозоқ, ўзбек ва туркман зиёратчила-
ри Туркманистоннинг Дашогуз вилоятидаги Исмамит ота 
ёдгорлигини бориб кўради. Ўрта асрлар шаҳрининг ягона 
қолдиғи бўлмиш ушбу ёдгорлик XVI асрга тегишли мадраса-
га  туташ XII асрда барпо этилган мақбарадан иборат. Унинг 
лойиҳасидаги структура ноёб: тўрт гумбазли долон – галерея 
шарқий бўлмадаги етти гумбазли галереяга бориб туташади. 
Ҳалигача одам қадами узилмаганига қарамай тарихий маж-
муа харобага айланиб қолган. Қақшатқич қишларда аста-
секин хом ғиштдан тикланган деворлари нураб, безакли ёғоч 
ўймакорлиги намуналари ноқулай ташқи муҳитга очилиб 
қолган. 2008 йили Элчилар фонди Туркманистон Тарих ин-
ститути билан ушбу масканни сақлаб қолиш ва меъморчилик 
нуқтаи назаридан текшириш бўйича ҳамкорлик қилишга ки-
ришди. ЭММФ ажратган маблағ маҳаллий жамоаларнинг ёд-
горлик бутунлай вайрон бўлишидан сақлаб қолган ҳиссасига 
кўмак бўлди.

Таъмирлаш анча-мунча кўҳна буюмлар топилган режали 
қазиш ишлари, шунингдек, деворлар,  сағана интерьери ва 

Тамарахоним уй-музейи АҚШ Элчиларининг маданий муҳофаза фон-
ди ёрдами билан қайта таъмирланди. (АҚШ элчихонаси олган сурат)

АҚШ грантлари Марказий Осиё маданиятларини асрашга ёр-
дам бермоқда

унинг мадрасага олиб борувчи асосий қанотини  тузатиш-
дан иборат бўлди. Шу билан бирга  грант Тарих институтига 
маҳаллий мактабларда ёдгорликка бағишланган ўқув семи-
нарлари ўтказиш, сайёҳлар учун ушбу қадамжо ҳақида маъ-
лумотномани тайёрлаш ва чоп этиш имконини беради. Эл-
чилар фонди Исмамит ота ёдгорлигини қайта тиклаш билан 
туркман халқига Совет даврида менсимай келинган тарихи ва 
маданиятини қайтаришда ёрдам беришни кўзлайди. Фонддан 
маълум қилишларича, таъмирлаш лойиҳаси ҳақида одамлар-
га маълумот бериш йўли билан кўплаб  маҳаллий ва хорижий 
сайёҳларни жалб қилиш ва Туркманистоннинг меъморчилик 
меросини минтақада оммалаштириш имконияти бор.

ТОЖИКИСТОН ВА ҚОЗОҒИСТОННИНГ МУСИҚИЙ МЕ-
РОСИ

Тожик кишиси ҳаётининг ҳар бир бўлаги лирик оҳангларга 
тўла, чунки бу мамлакатнинг асл мусиқаси одатлар ва маро-
симлардан ҳикоя қилувчи, мавсум ва деҳқончиликни шараф-
ловчи, инсон ҳаётидаги туғилиш, хатна қилиш, уйланиш ва 
ўлим сингари ҳар бир муҳим воқеани қайд этувчи фольклор 
қўшиқларни ўз ичига олади. 2009 йилнинг май ойидан 2010 
йилнинг март ойи охирига қадар ЭММФ ушбу фольклор 
мусиқасининг турли жанрларини ҳужжатлаштириш, жумла-
дан, ижрочиларни ёзиб олиш ва съёмка қилиш учун Душан-
бе шаҳридаги “Бақтрия” маданият маркази билан ҳамкорлик 
қилмоқда. Иш натижаси танланган ёзувларнинг CD ва DVD 
дискини чиқариш бўлади.

Экспертлар гуруҳи қўшиқларни йиғиш ва анъанавий 
мусиқанинг айни чоқда мавжуд энг асл манбаларини танлаб 
олиш учун мамлакатнинг бешта минтақаси: Кўлоб, Хўжанд, 
Помир, Қоратоғ ва Раштга сафар қилмоқда. Бугунги кунда 
ушбу мусиқа шаҳарлардан кўра қишлоқ жойларда кўпроқ ижро 
этилади. Шаҳарда эса синезаторда яратилган оҳангларнинг за-
монавий “поп” маҳсулотлари радио тўлқинлари ва ижро ма-
сканларини эгаллаб олган ва ёшларнинг анъанавий жанрлар-
даги мусиқани тинглаш имконияти кам. “Бақтрия” ва ЭММФ 
турли минтақалар мусиқасини омихта қилиш ҳамда уни CD 
ва DVD дискларида олиш имкониятини ошириш билан Тожи-
кистонда сақланиб қолган турли анъанавий мусиқа услубла-
рининг миллий даражада қадрланишига эришиш умидида.  
Ушбу жанрлар жамоат жойларда эмас, оилавий тадбирлар 

чоғида ижро этилади; шунинг учун зикр этилган ташаббусдан 
олдин ҳар бир минтақанинг бойликлари тор жуғрофий чега-
раларда қолиб кетар, чунки турли ҳудудларнинг созандалари 
ўртасида алоқа йўқ даражада эди. Айни изоляциядан чиқиш 
учун “Бақтрия” йиғилган мусиқа ва ижрочилар ҳақидаги 
воқеаномаларни ўзининг вебсайтига жойлаштиради.   Тожи-
кистондаги мактаблар ва маданият марказлари, шунингдек, 
бутун дунёдаги Марказий Осиё маданиятини ўрганаётган ин-
ститутлар CD ва DVDларини олади. Лойиҳа жонли ижродаги 
концертлар уюштиради, созандалар ва мусиқа соҳаси талаба-
лари учун маҳорат сабоқлари ўтказади ва мактабларга ёрдам 
бериш дастурларини амалга оширади. 

Тожикистон қатори Қозоғистоннинг ҳам ноёб мусиқий тарихи 
бор. Кўчманчи қозоқ халқининг мусиқаси ва жарангдор шеъ-
рияти оғзаки равишда авлоддан-авлодга ўтиб келган, ҳеч нар-
са ёзилиб қолмаган. Аксарият мусиқа импровизация – бадиҳа, 
айтишув (“айтис”) тарзидаги мусобақа йўли билан ижро 
этилган. Айтишувда икки ижрочи бир-бири билан қўшиқ 
шеърларини айтиб мусиқа чалиб беллашади. Грантда айтили-
шича, Совет даврида эътибордан четда қолган қозоқ тилидаги 
лирика билан ушбу анъанавий мусиқа кейинги аср давомида 
она тилини сақлаб қолди. Фольклорнинг уста ижрочилари 
ҳаётдан кўз юмиши билан мусиқий мерос пойдеворига ҳам 
дарз кетади. 

ЭММФ грантига кўра, Қозоғистон Миллий консерватория-
сининг анъанавий фольклор мусиқасининг тўққиз минг со-
атлик аудиоёзувларини сақлаб қолиш ишига ёрдам пули 
ажратилмоқда. Айни чоқда коллекцияда ишдан чиқиш хавфи 
бўлган 3600 та оҳанрабо тасмаси ва 5000 та пластинка ёзуви 
бор. Фонд мусиқа кутубхонасига узоқ ҳаёт бағишлаш ва сон-
саноқсиз нусха олиш имконини яратиш йўлида ёзувларни  
рақамли воситаларга кўчириш учун зарур бўлган жиҳоз ва 
мутахассислар билан таъминлашда кўмаклашмоқда. Лойиҳа, 
шунингдек, консерватория талабаларига аудиоёзувларни 
сақлаш ва таъмирлаш учун тренинг ўтказмоқда ва келгуси 
сақлаш ишлари учун маҳаллий потенциал яратмоқда. Лойиҳа 
2010 йил март ойида ниҳоясига етганидан сўнг консерватори-
янинг “Классика” радиоси ёзувларни  халқ оммасига сунъий 
йўлдош орқали эшиттира бошлайди.

ҚИРҒИЗИСТОНДАГИ НОДИР КИТОБЛАР 

Элчилар фонди Қирғизистон ёшларининг ўз мамлакати тарихи  
ва маданий меросидан баҳраманд бўлишини таъминлаш учун 
2008-2009 йилларда нодир китобларни сақлаб қолиш учун 
“Кутубхона ахбороти” консорциуми билан ҳамкорлик қилди. 
Сақланиши лозим бўлган материаллар мамлакатнинг турли 
ерларидан, хусусан, Миллий кутубхона, Қирғизистон Фанлар 
академиясининг марказий кутубхонаси, Қирғизистон Давлат 
миллий университети кутубхонаси ва Иссиқкўл минтақаси 
кутубхонасидан келиб тушди. Матнлар рақамга кўчирилгач, 
Марказий Осиё ва чет эллардаги олимлар, олий ўқув юртлари 
ўқитувчилари ва талабалари кутубхоналар тармоғи ва Интер-
нет орқали  уларни тадқиқ қилиши мумкин. Фанлар акаде-
миясининг кутубхонаси ушбу лойиҳа доирасида ходимларини  
китоб таъмирлашга ўргатди ҳамда бутун Қирғизистондаги ку-
тубхоналарда мавжуд ноёб материалларни сақлаб қолиш би-
лан шуғулланадиган марказ ташкил этди. Сақлаб қолиш билан 
боғлиқ ишлар ушбу китобларнинг ҳарорат ўзгариши, намлик 
ва қуёш нури таъсирида нобуд бўлишининг олдини олади. 

Туркманистондаги Исмамит ота ёдгорлиги АҚШ Элчиларининг мада-
ний муҳофаза фонди ёрдами билан қайта таъмирланмоқда



Қишлоқ хўжалиги ва биосистемалар инженерияси бўйича 
АҚШлик профессор Тошкентдаги қишлоқ хўжалиги саноа-
тининг келгуси раҳбарларини тайёрлайдиган иккита олий 
ўқув юртида ўқитувчилар ва аспирантларга сабоқ бермоқда. 
Доктор Томас Бон Шимолий Дакота штат университетининг 
(ШДШУ) катта ўқитувчисидир. У АҚШнинг олимлар учун 
Фулбрайт дастури бўйича Тошкент Давлат аграр универси-
тети (ТДАУ) ва Тошкент Ирригация ва мелиорация инсти-
тутида (ТИМИСХ) инженериядан беш ой сабоқ бериш учун  
Ўзбекистонга келди. Т.Бон ўлчов асбоблари ва ўлчов, гидрав-
лик ва пневматик системалар, микроконтроллер системалар ва 
автоматлаштирилган лойиҳалаш  мавзуларига оид инженерия 
курсларидан дарс беради. Йўриқчилар ва аспирантларга, шу-
нингдек, аъло ўқийдиган  талабаларга мўлжалланган дарслар-
да қишлоқ хўжалиги ва инженерия соҳасида бизнес юритиш 
учун умумий бўлган компьютер дастур таъминоти (software) 
воситасидан фойдаланилади. Курс иши Т.Бон ШДШУда бера-
диган сабоқларнинг такроридир, у 2005 йили ўша универси-
тет “Инженерия ва қишлоқ хўжалиги коллежининг “Йилнинг 
энг яхши ўқитувчиси” унвонига сазовор бўлган эди. 

“Мен ўзимнинг чин маънода амалиётчи эканимдан фахрлана-
ман, − деди Т.Бон. – Мен ўқитган талабалар ҳар доим асбоб-
ускуна ишлаб чиқарувчи ёки ирригация иншоотлари қурувчи 
компаниялардан иш топади ёки қишлоқ хўжалиги бизнесида 
менежер бўлади. Фулбрайт дастурлари АҚШ Давлат департа-
ментининг асосий олий таълим алмашуви дастурларларидир. 
Ҳар йили дунёнинг турли мамлакатларидан минглаб талаба-
лар ва олимлар ушбу дастур ёрдамида АҚШда таълим ола-
ди, ушбу мамлакат  талабалари ва профессорлари эса мезбон 
мамлакатларда  ўқитиш ва ўқиш имкониятига эга бўлади. 

Т.Бон 2005-2006 ўқув йилидан бери Ўзбекистонга Фулбрайт 
дастури бўйича илк марта келган олимдир. Ўзбекистон 
ҳукумати келгуси йилларда Фулбрайт дастури бўйича бошқа 
олимларнинг ҳам келишига қизиқиш билдирди ва бу юртнинг 
34 та университет ва институти  инглиз тили ўқитиш, шу-
нингдек, ахборот технологиялари, қишлоқ хўжалиги ва ин-
женерия сингари техник соҳалар бўйича олимларни таклиф 

қилиш истагида. Айни пайтда ўзбекистонлик олти нафар 
олим Америка университетлари ва тадқиқот марказларида 
сабоқ бермоқда ва тадқиқот ўтказмоқда. Улар Пенсильвания 
университетидаги Вортон мактаби, Нью-Йорк шаҳридаги Ко-
лумбия университети ва Небраска университети сингари олий 
ўқув юртларидир. АҚШ Тошкентдаги элчихонасининг мада-
ний ишлар бўйича маслаҳатчиси Кэрри Ли, Т.Бон дастурни 
бошлаш учун келганидан мамнун бўлганини ва АҚШнинг 
Фулбрайт дастури бўйича бошқа олимлар ҳам келишига умид 
қилаётганини маълум қилди.

“Ўқитувчилар алмашуви иккала томоннинг ҳам тала-
ба ва олимларига фойдали, бу фикр алмашув, ҳамкорлик 
миқёсини кенгайтириш ва икки томонлама манфаатга дахл-
дор соҳаларда узоқ муддатли алоқалар ўрнатиш имконини 
беради, − деди у. – Олимларни алмашиш бўйича Фулбрайт 
дастури таълим соҳасининг юксак малакали профессионал-
ларини жалб қилиши,  таниқли ўзбек олимларининг АҚШга 
боришига, АҚШ олимларининг эса Ўзбекистонга келишига 
имконият бериши билан ўзига хос аҳамиятга эга. Т.Бон ўзи 
билан олиб келган дастурий таъминот ва таълим материал-
лари Ўзбекистондаги мезбон олий ўқув юртларида қолади ва 
улардан бўлғуси талабалар ҳам фойдаланиш имкониятига эга 
бўлади, деб айтди. Тошкентдаги дарс ўтишдан мақсад талаба-
ларга техникадан сабоқ берадиган ўқитувчиларнинг кадрлар 
таркибини  мустаҳкамлашдир.

“Менинг бундан кўзлаган мақсадим баъзи ўқитувчи ва 
аспирантларга ушбу технологияни ишлатишни ва ундан 
фойдаланишни ўргатишдир, − деди Т.Бон. – Мен қайтиб 
кетгандан сўнг улар ўқув дастурларида бундан бемалол фой-
далана олади, деган умиддаман”. Шунингдек, у келгусида 
ҳам ўқитувчилар алмашувини йўлга қўйиш учун Шимо-
лий Дакота штати университети билан ТДАУ ва ТИМИСХ 
ўртасида ўзаро тушуниш меморандумлари имзоланишига 
умид билдираётганини айтди. Мен, деди у, университетлар 
билан “Жон Дир”, Тошкентдаги заводда трактор ва пахта те-
рувчи машиналар ишлаб чиқараётган “Кейс Нью-Ҳолланд” 
сингари қишлоқ хўжалик техникаси ишлаб чиқарувчи  ком-
паниялар алоқа ўрнатиш имкониятиларини қидириб кўраман. 
“Бундай алоқалар талабаларнинг компанияларда амалиёт 
ўташига шароит яратади”, деди у. Т.Бон шунинг баробарида 
Американинг қишлоқ хўжалиги ва биология муҳандислари 
жамияти (ASABE) сингари профессионал уюшмаларга 
ўзбекистонлик муҳандисларнинг аъзоликка қабул этилиши-
га ҳаракат қилишини билдирди. Ушбу жамиятнинг дунёдаги 
100 та мамлакатда 9000 нафар аъзоси бор. ASABEга аъзолик 
профессионал материаллар билан танишиш, профессионал 
журналларда мақолалар чоп этиш, инженерия соҳаларидаги 
ҳамкасблар тармоғига қўшилиш имконига эга бўлади, деб 
қўшимча қилди у. 

Т.Бон 2007 ва 2008 йилларда Тошкент шаҳрида инженерия 
бўйича қисқа муддатли семинарларда дарс ўтган эди.  “Мен 
ўша тажрибам туфайли  бу ерга кўпроқ муддатга қайтиб кел-
дим”, деди у.  Ўзбекистонга келганидан бир оз муддат ўтгач, 
Бон “мен бу юртга объектив қарашлар билан қайтиб, бир неча 
кишилар билан учрашдим ва алоқаларни сақлаб қолдим. Бун-
дай имконият туғилганидан ниҳоятдан хурсандман”, деди у.

АҚШнинг Фулбрайт жамғармаси профессори ўзбекистонда ин-
женериядан сабоқ бермоқда

Доктор Томас Бон (ваза ушлаб турибди) ушбу суратга талабалар ва 
ҳамксблари билан бирга 2008 йили Тошкент шаҳрида инженерия бўйича 
бўлиб ўтган семинар иштирокчилари талабалар ва ҳамкасблари билан 
бирга тушган эди. (Томас Бон тақдим этган сурат)

Инглиз тили ўқитувчиси Денис Жонсон баҳор фаслида 
Ўзбекистонни кезиб чиқар экан, Андижон, Нукус, Тошкент 
ва Қарши шаҳарларига бориб, инглиз тили ўқитувчиларини 
ёзишни ўргатиш усулларига янгича ёндашув билан таниш-
тирди. Д.Жонсон кейинги икки йил мобайнида Ўзбекистон 
Давлат жаҳон тиллари  университетининг Инглиз тили 
ўқитувчиларига таълим бериш институтида (IELTE) инглиз 
тили ўқитувчиси бўлиб ишлади ва кўпгина курслардан сабоқ 
берди ҳамда ҳамкасбларига бир туркумдан иборат тўртта ёзув 
курси учун материаллар режасини тузиш ва тайёрлашда ёр-
дамлашди.

Д.Жонсон ёзишни ўргатишда жараённинг ролини алоҳида 
таъкидлайди ва у талабалар бир неча қоралама орқали иншо 
ёзиши ва бу борадаги топшириқни бажараётиб, иншосини  
ўқитувчилар ва бошқа талабаларга баҳолатиши зарурлигини 
айтади. Шу тариқа талабаларга самарали ёзув жараёнини таш-
кил этишда ёрдам бериш ёзиш дастурининг асосини ташкил 
этади. Д.Жонсон шу йил февраль ойидан бери ушбу жараёнга 
асосланган ёндашувга оид кўплаб семинарлар уюштирди. У 

Ўзбекистоннинг турли вилоятларидаги университет ва ин-
ститутларга борди ва юзлаб инглиз тили ўқитувчилари билан 
бирга ишлади. Ушбу семинарлар шарофати билан у Жиззах, 
Ангрен,  Самарқанд, Қарши, Наманган, Андижон, Бухоро, 
Урганч ва Нукус шаҳарларига сафар қилди ва саёҳатини Тер-
миз шаҳрида якунламоқчи. Ҳар бир манзилда ўқитувчилар 
IELTEдаги янги иншо ёзиш дастури ҳақида маълумот ҳамда 
Д.Жонсон ва ҳамкасблари ишлаб чиққан материалларни 
олишди.   

“Мен ушбу 8 ва 12 соатлик дастурлар ёрдамида университет 
ўқитувчиларини иншо ёзишни ўргатиш санъати билан таниш-
тиришга ҳаракат қиляпман. Мен уларга иншо ёзишни янги 
усул билан ўргатиши  учун зарур бўлган бошланғич тушун-
чалар ва материаллар бераман”,  деди Д.Жонсон. Ўқитувчилар 
унинг амалий машғулотларида қатнашгандан сўнг  иншо 
ёзиш нима экани ва қандай қилиб уни талабаларга яхшироқ 
ўргатиш мумкинлиги хусусида кўпроқ тушунчага эга бўлади. 

Энг муҳими, улар мен тортиқ этган кўплаб тушунчалар ва  
материаллардан фойдаланишга ҳаракат қилиб кўради, дейди 
Д.Жонсон. Д.Жонсоннинг фикрича, кўпгина талабаларнинг 
шахсий иншо ёзиш жараёни ўта самарасиздир: улар иншо 
ёзиш бўйича топшириқ олгач, сўнгги дақиқагача кутади, кейин 
эса шоша-пиша ниманидир қоралаб беради. Улар шоша-пиша 
ёзганда кўплаб хато қилади ва ишнинг сифати пасайиб кета-
ди. Иншо ёзишни ўргатишдаги анъанавий маҳсулот олишга 
асосланган ёндашув ушбу хулқни ўзгартира олмайди. Лекин 
ўқитувчилар жараёнга асосланган ёндашувдан фойдаланса,  
талабалар берилган топшириқ бўйича бир неча қоралама ёза-
ди ва иншосини босқичма-босқич такомиллаштириб боради. 
Уларнинг фикрни пишитишга вақти бўлади ва ўз ишини қайта 
кўриб чиқаётиб, муаммоларни ҳал этишни ўрганади. 

Д.Жонсон ушбу икки хил ёндашув ёзув малакаси заиф бўлган 
талабага қандай таъсир кўрсатиши мумкинлиги хусусида 
сўзлайди. Агар унинг ўқитувчиси маҳсулот олишга асослан-
ган ёндашувдан фойдаланса,  талабанинг топшириқни бажар-
гани учун қониқарсиз баҳо олиш эҳтимоли кўпроқ бўлади, у 
кам нарса ўрганади ва, мен энг ёмон ёзувчи бўлсам керак, деб 
ўйлайди. Лекин ўқитувчининг ёндашуви жараёнга асосланса, 
талаба устози ва тенгдошлари кўмагида иншо устида ишлаш, 
уни такомиллаштириш имконига эга бўлади. У, пировардида, 
икки нарсага эришади: агар тиришиб меҳнат қилган бўлса, 
қобилиятига яраша баҳо олади ҳамда омадли ўқувчи эканини 
ва малакали ёзувчи бўлиши мумкинлигини ҳис қилади.

Д.Жонсон ва инглиз тили ўқитувчилари семинарлар чоғида 
иншонинг кўплаб қирраларига эътибор қаратади: иншо-
нинг мақсади ва кўзда тутилган ўқувчилари; иншо тезиси ва 
унга ёрдам берадиган фикрларни ривожлантириш. У билан 
ўқитувчилар иншонинг грамматик унсурларидан четга чиқади 
ва талабаларга иншосига кирадиган фикрларни топиш ва ри-
вожлантиришга ёрдам бериш йўллари хусусида гаплашади. 
Улар, шунингдек, қандай қилиб ёзишга бўлган салбий муно-
сабатни ўзгартириш ҳамда ижобий ва рағбатлантирувчи синф 
муҳити яратиш хусусида фикр алмашади.

Д.Жонсон саёҳатлари чоғида баъзи оилаларда меҳмон бўлди 
ва чет эллик меҳмонларнинг қадами деярли етмаган кўпгина 
жойларни бориб кўрди. У Ангрен, Наманган ва Урганчдаги 
ўқитувчиларнинг ғайрат-шижоати, Қаршида ўқитиш имко-
ниятига эгалигидан жуда хурсанд бўлгани, Андижон шаҳри 
яқинидаги бир қишлоқ мактабига борганида ўзини жуда са-
мимий кутиб олишганини сўзлаб берди. 

“Бу мен учун мутлақо кутилмаган иш бўлди, − деди у. – Йил-
лар давомида орттирган билимимни бошқалар билан баҳам 
кўришдан жуда-жуда хурсанд бўламан”. АҚШнинг Тошкент-
даги элчихонаси Ўзбекистон мустақилликка эришгандан кей-
инги йилларда бир қанча инглиз тили ўқитувчиларининг бу 
ерга келиб-кетишига ҳомийлик қилди, аммо Д.Жонсон 2005 
йилдан буён бу ерга келган илк ўқитувчидир. IELTE  ҳомийлик 
қиладиган яна икки нафар инглиз тили ўқитувчисининг 2010-
2011 ўқув йилида – бири Тошкент, иккинчиси Урганчга – ке-
лиши режалаштирилмоқда.  Д.Жонсон ушбу янги инглиз тили 
ўқитувчилари умрбод эсидан чиқмайдиган тажрибага эга 
бўлишига ишончи комил эканини айтди.

Инглиз тили ўқитувчиси ўзбекистонга саёҳати давомида ёзиш услу-
бини ўргатмоқда

Инглиз тили ўқитувчиси Денис Жонсон Ангрен шаҳрида инглиз тили 
ўқитувчиларига ёзув малакасини ўргатиш юзасидан семинар ўтказяпти. 
(АҚШ Элчихонаси олган сурат)



Улкан футбол ёзида савол туғилади: нега “соккер”? 

Июнь ойида Жанубий Африкада дунёдаги энг катта футбол 
турнири бошланади. Ушбу ҳар тўрт йилда бир марта рўй бе-
радиган воқеа сабабли одамлар нега аксарият америкаликлар 
дунёнинг энг машҳур спорт турини “футбол” эмас, “соккер” 
деб аташига қизиқади. Аслида “соккер” дунёдаги бир қанча 
мамлакатда “футбол”  маъносида ишлатилади. Канада, Ав-
стралия, жаҳон чемпионати мезбони Жанубий Африка ва 2002 
йилги чемпионат ҳаммезбони Япония ушбу атамани турли 
кўринишларда ишлатади: 
• Канадада Канада соккер уюшмаси бор.
• Австралия миллий командаси лақаби – “Соккерус”.
• Жанубий Африканинг юқори лигаси “Премьер-соккер-
лига” деб аталади.

• Японияда Япония соккер уюшмаси бор. Гарчи бу сўз 
инглиз тилига Football Association – “футбол  уюшмаси” деб 
таржима қилинса ҳам  япон тилида машҳур. 

Гарчи “соккер” одамлар онгига ўрнашиб қолган бўлса-да, у  
америкача сўз эмас.  Атама Буюк Британияда пайдо бўлган, 
у ерда “association football” (“уюшма футболи”) 1863 йилдан 
бошлаб умумий ёрлиққа айланди. Ҳамма бу ўйинни ихтиро 
қилган деб ҳисоблайдиган Англия уни бошқариш ва қонун-
қоидаларини ишлаб чиқиш учун футбол уюшмасини тузди. 
Уюшма футболи  яна бир машҳур спорт тури – тўп оёқ би-
лан ўйналадиган регби футболи ўзаро фарқланди. Ўша пайт-
да регби футболи ўйини “rugger” деб аталар эди. Иккаласини 
бир-биридан фарқлаш учун “association football” “соккер” - 

“association”нинг қисқартмаси билан машҳур бўлиб кетди.
XIX асрнинг охири – XX асрнинг бошларида Буюк Брита-
ниядан Қўшма Штатларга келган кўплаб иммигрантлар ўзи 
билан бирга “соккер” сўзини ҳам олиб келди. Америка фут-
боли оммалашганда ушбу ёрлиқ жуда асқотди.  Бугунги кунда 
АҚШ Соккер федерацияси Қўшма Штатларда ушбу ўйинни 
бошқаради. Ушбу ном 1974 йили ўзгарди, ўшангача у “АҚШ 
Соккер футболи уюшмаси” деб  аталар эди. Бу ном ҳам 1945 
йили “АҚШ Футбол уюшмаси” деган ном ўзгариши билан 
пайдо бўлган эди. “АҚШ Футбол уюшмаси” номи ташкилот 
1913 йили тузилганда берилган эди.

Шошиб қолдингизми? Бекорга эмас-да! Номи қанақа 
бўлишидан қатъи назар, америкаликлар бу ўйинни жуда яхши 
кўради. Аслида АҚШ ташкилоти ушбу ўйиннинг халқаро ор-
гани ФИФАга (Fédération Internationale de Football Association 
ёки  International Federation of Association Football – Халқаро 
футбол федерацияси) биринчилар қатори аъзо бўлган эди.
АҚШ футбол ишқибозлари Жанубий Африкада 2010 йили 
бўлиб ўтадиган чемпионат бу мамлакатнинг эркаклар мил-
лий командаси учун қаторасига олтинчи “Жаҳон кубоги” 
мусобақалари бўлишидан хурсанд эканини яширмаяпти. Ко-
манда 12 июнь куни бошланадиган биринчи босқичда Англия, 
Жазоир ва Словения командалари билан куч синашади. 

Соккерми ёки футбол? Америкаликлар ушбу ўйинни, қандай 
номланишига қарамай, яхши кўради

2009 йили АҚШ ва Бразилия ўртасидаги  Конфедерация кубоги фина-
ли олдидан бўлиб ўтган ёпилиш маросимини Африка харитаси ҳосил 
қилинган томоша безамоқда. (© AP Images)

Қўшма Штатлар командаси 2009 йил 5 сентябрь, шанба куни Юта шта-
тидаги Санди шаҳрида бўлиб ўтган футбол бўйича жаҳон чемпионати 
саралаш ўйинининг биринчи таймида урган голдан сўнг мухлислар 
олқиши остида майдондан чиқиб кетмоқда. (© AP Images)

Италия футболчиси Жанлука Замбротта АҚШ ўйинчиси Лэндон Доно-
ван (ўнгда) билан Германиянинг Кайзерслаутен шаҳрида 2006 йил 17 
июнь куни жаҳон чемпионати “Е” гуруҳида бўлиб ўтган ўйин чоғида 
тўп учун курашмоқда. (© AP Images)



 15-сон Июнь 2010 йДЎСТЛИК

23

Кейинги бир-икки ой ичида бутун дунёда АҚШ элчихонала-
рининг “Facebook” саҳифаси мухлислари сони кескин ортиб 
кетди, чунки минглаб одамлар унинг кўмаги билан ахборот 
олишни ўрганиш ва Қўшма Штатлар билан қизиққан кишилар 
билан учрашиш имконига эга бўлди. Бу Ўзбекистонда ҳам ку-
затилди. “Facebook” АҚШдаги етакчи ижтимоий оммавий ах-
борот воситаси (ОАВ) сайти бўлиб, жуда кўп миқдордаги он-
лайн жамоаларга мезбонлик қилади. Элчихонанинг Facebook 
саҳифалари мухлислари АҚШ элчихонасининг турли мамла-
катлар, шу жумладан, Ўзбекистондаги фаолияти билан боғлиқ 
ахборот олиши, онлайн  мунозара форумларига қўшилиши, 
элчихонанинг “Чой” чатлари – электрон мулоқотлари синга-
ри тадбирларида қатнашиш учун рўйхатдан ўтиши, Ахборот 
ресурс маркази (АРМ)  да учрашувлар белгилаши ва АҚШга 
қизиқувчилар билан учрашишиши мумкин. “Facebook”ка аъ-
золик бепул. 

Ўзбекистон вилоятларида “Facebook” саҳифасидан фойда-
ланувчилар сони кун сайин ортиб бормоқда ва сўнгги олти 
ой ичида мухлислар сони анча кўпайди. Бундай кескин ўсиш 
ва фойдаланувчилар юбораётган изоҳлар сифати ортиши 
ижтимоий ОАВ саҳифаси бундан буён ҳам ривожланиши 
учун потенциал юқори эканини, у Ўзбекистондаги кўплаб 
одамлар учун муҳим ахборот манбаси бўлиши мумкинлиги-
ни кўрсатади. “Биз изоҳлар кўпайиб бораётгани ва уларнинг 
пухта эканига гувоҳ бўляпмиз, – дейди АҚШ элчихонасининг 
ижтимоий масалалар бўйича маслаҳатчиси Молли Стивен-
сон. – Саволлар жуда кўп ва саҳифа ахборот алмашишнинг 
реал манбасига айланди”. 

АҚШ Давлат департаменти декабрь ойида АҚШ ҳақида рус 
тилидаги форумни ишга туширди, шу пайтгача 4500 га яқин 
мухлис орттиришга улгурди. Саҳифа бир-икки ҳафта олдин 
Обама маъмуриятининг Афғонистондаги стратегиясидан тор-
тиб бола асраб олиш ва Америка таълими сингари мавзуларда 
қизиқ ва очиқ мунозара ўтказди. Сайт Россия, АҚШ, Украина 
бошқа мамлакатлардаги Интернетдан фойдаланувчилар эъ-
тиборини жалб қилди, Марказий Осиёлик фойдаланувчилар 
учун ҳам эшиклар очиқ. Давлат Департаментининг  Глобал 
битирувчилар жамоаси янги ишга туширилган вебсайт бўлиб, 
бутун дунёдаги АҚШ ҳукумати ҳомийлик қилган алмашув 
дастурларида олдин иштирок этган кишиларга фикр алма-
шув, мулоқотда бўлиш ва кўплаб янгилик воситаларидан бе-
пул фойдаланиш имконини беради.

“Бу битирувчиларимизга тенгдошлари билан мулоқотда бўлиш 
учун улкан ресурс ва воситадир”, деди АҚШ Тошкентдаги эл-
чихонасининг маданий масалалар бўйича маслаҳатчиси Кэр-
ри Ли. Унинг қўшимча қилишича, янги “Глобал битирувчи-
лар жамоаси” вебсайти уларнинг олдинги вебсайтидан кўра 
кўпроқ ахборот ва воситаларга эга. 
Яқинда АҚШ таълими вебсайти дунёнинг турли жойларида 
истиқомат қилувчи талабалар ва олимларга Қўшма Штатлар-
да ўқиш тўғрисида кўпроқ маълумот олиш имконини бериш 
мақсадида такомиллаштирилди. Вебсайтда бутун дунёдаги 
“АҚШ таълими” марказларида, шу жумладан, АҚШ Тош-
кентдаги элчихонасининг  Таълим маслаҳати марказидаги 
янгиликлар билан танишиш мумкин. Такомиллаштирилган 
вебсайт тест марказлари, таълим ярмаркаси ва семинар син-

гари ўтказилажак тадбирлар тўғрисида анча-мунча ахборот ва 
АҚШдаги таълим тизими хусусидаги янгиликларга боғланиш 
дастагига эга. Унда, шунингдек, Ўзбекистондаги  Таълим 
бўйича маслаҳат маркази ҳақида ҳам маълумот бор, марказ 
консультация ва Қўшма Штатларда ўқиш тўғрисидаги маълу-
мотномалардан фойдаланиш сингари бир қанча бепул хизмат 
кўрсатади. Вебсайтнинг Ўзбекистон ҳақидаги бўлими инглиз 
ва ўзбек тилларидадир.  “Бу чет элда ўқимоқчи бўлган тала-
балар учун жуда қулай вебсайтдир, чунки қандай қилиб АҚШ 
коллежлари ва университетларига ариза бериш тўғрисида 
масалаҳат беради”, деди ижтимоий масалалар бўйича 
маслаҳатчи М.Стивенсон. Унинг қўшимча қилишича, кўпгина 
талабалар “АҚШда таълим” вебсайтидан “Таълим бўйича 
маслаҳат маркази” ҳақида хабар топгач, у ер билан боғланган. 
Кўпгина фойдаланувчилар “Таълим бўйича маслаҳат марка-
зи” билан Интернетдаги телефон системаси бўлмиш “Skype” 
орқали боғланади. Ушбу система “Skype”дан фойдаланувчи-
ларга узоқ жойларга ёки чет элларга бепул телефон қилиш им-
конини беради. Юздан ошиқ киши “Таълим бўйича маслаҳат 
маркази”нинг  “TASHKENTADVISING” белгисидан фойда-
ланади ва “Skype”дан фойдаланувчилар марказга ҳар куни 
ўртача беш марта қўнғироқ қилади. 

Одамларнинг АҚШдаги дастурлар ҳақида маълумот олиш 
имкониятларини яхшилаш учун ушбу ижтимоий ва электро-
ник ОАВ сайтларидан ҳар бири коммуникациянинг энг янги 
шаклларидан фойдаланиши кўзда тутилган.

Ижтимоий Оммавий Ахборот Воситаси сайтлари АҚШ ҳақидаги 
ахборот билан таништиради

http://www.facebook.com/usdos.uzbekistan

Таниқли ўзбек ёзувчиси Дадахон Нурий яқинда АҚШ элчиси 
Ричард Норланд билан учрашиб, унга “Ниқобсиз Америка” 
номли дастхати битилган янги китобини тақдим этди. Китоб-
дан ёзувчининг Қўшма Штатларга қилган олти ойлик сафа-
ри таассуротлари ўрин олган. Ўзбек тилида чоп этилган 728 
саҳифали китоб Д.Нурий 2009 йили учрашган одамлар, зиё-
рат қилган жойлар, Нью-Йорк, Вашингтон ва бошқа кўплаб 
жойларга қилган саёҳатлар тўғрисидаги кенг қамровли 
ҳисоботдир. Ёзувчи тўқима ҳикоялар, ҳужжатлар асосида 
ёзилган боблар ва Ўзбекистондаги дўстлари ва оила аъзо-
ларига юборган мактублари орқали Америкада истиқомат 
қилаётган ўзбекларнинг таассуротларидан тортиб, автомо-
биль саноати кураши, 2001 йил 11 сентябрда рўй берган тер-
рористик ҳужумлар таъсиригача бўлган мавзуларни қамраб 
олади. У ураган-тўфонлар, тубжойли америкаликлар, Чикаго-
даги осмонўпар бинолар, фермерлар, Американинг таълим ва 
тиббиёт системаси, кутубхоналари ва президент Барак Обама 
маъмурияти сиёсати ҳақида ёзади. 

“Бу ҳам бадиий, ҳам ҳужжатларга асосланган асар, лекин мен 
уни фактларга асосланган ҳолда бадиий қилиб ёзишга ҳаракат 
қилдим, – деди Д.Нурий ва китобнинг айрим боблари устида 
йигирма йилдан ортиқ ишлаганини қўшимча қилди. – Китоб 
мароқ билан ўқилиши керак”. Д.Нурий китоб кейинги юз йил 
давомида Марказий Осиёда Америка нотўғри тушуниб ке-
линганига барҳам беришига умид билдирди. У кўплаб ёзувчи 
дўстлари, Ўзбекистон ҳукумати амалдорлари китоб ҳақида 
мулоҳаза билдириб, унинг жуда қизиқарли ва зийраклик би-
лан ёзилганини қайд этганини маълум қилди. 

У, мен ёзувчи ва устоз, “ўзбек ёзувчиларига Американи кашф 
қилиб берган”  Абдулла Қаҳҳорнинг (1907-1968) шогирди 
бўлганим учун ҳам бу мамлакатга нисбатан ижобий муноса-

батда бўлиб келганман, деди. 

Д.Нурий ўнга яқин китоб муаллифи ва Ойбек номидаги муко-
фот лауреатидир. У ўтмишда ҳам бошқа саёҳатномалар ёзган 
бўлиб, Ўзбекистон, Ҳиндистон ва Шри-Ланкадаги қизиқарли 
жойларни қаламга олган эди. Шунингдек, у истеъдодли рас-
сом ва фольклоршунос олим сифатида асарларига тафсилот 
ва тарихий контекстни олиб киришга ҳаракат қилади. 

Д.Нурий элчи Р.Норландга “Ниқобсиз Америка” китоби 
билан бирга ўзи чизган бир ўзбек мадрасаси расмини ҳам 
тақдим этди.

Ёзувчи элчига Америка таассуротлари ҳақидаги китобини 
тақдим этди

Муаллиф Дадахон Нурий (ўнгда) АҚШ элчиси Ричард Норландга 
расм билан бирга ўзининг Қўшма Штатлардан олган таассуротла-
рига бағишланган “Ниқобсиз Америка” номли сўнгги китобини 
тақдим этмоқда. (АҚШ Элчихонаси олган сурат)


